
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
 

ᐋᓐᓂᐊᕕᖕᒧ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 
 
 

1.0  ᐊᑐᐊᒐᕐᒥ ᑎᑎᕋᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓪᓚᖃᑦᑕᖅᑐᓂᑦ ᐃᑲᔫᓯᐊᖅᑖᖅᑎᑦᑎᓲᖑᕗᑦ ᐱᔪᓐᓇᖅᑎᑕᐅᔪᓂᑦ 
ᐋᓐᓂᐊᕕᓕᐊᕈᑎᒋᔭᖏᓐᓂᑦ ᑲᒪᒋᔭᐅᔪᓐᓇᙱᑎᓪᓗᒋᑦ ᓄᓇᖓᓂᑦ.  
 

2.0  ᑐᙵᕕᖏᑦ 
2.1 ᐅᓇ ᐊᑐᐊᒐᖅ ᐊᑑᑎᓂᖏᓪᓗ ᖃᐅᔨᒪᓕᑕᖃᖅᑐᑦ ᐅᑯᓇᙵᑦ ᑐᙵᕕᐅᔪᓂᒃ: 

(a) ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓚᖃᖅᑐᑦ ᐱᔨᑦᓯᕐᓂᕐᒥᒃ ᑐᙵᕕᖏᑦ − ᐱᔨᑦᑎᕋᕐᓂᖅ ᐊᒻᒪ 
ᐱᖃᖅᑎᑦᑎᓂᖅ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ ᐊᒻᒪ ᐃᓅᖃᑎᒌᑦᑎᐊᕐᓂᖅ − 
ᐊᓯᒥᒃ ᐃᒃᐱᒋᔭᖃᑦᑎᐊᕐᓗᓂ, ᐱᓕᕆᖃᑎᖃᕈᓐᓇᑦᑎᐊᕐᓗᓂ ᐊᒻᒪ ᑲᒪᔪᓐᓇᑦᑎᐊᕐᓗᓂ 
ᐃᓄᖕᓂᒃ, ᐃᓕᑕᕆᔭᐅᓂᐊᖅᑐᑦ ᐊᒻᒪ ᐃᒃᐱᒋᔭᐅᓂᐊᖅᑐᑦ; 

(b) ᐱᓕᕆᐊᖑᔪᓕᒫᑦ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓕᕐᒧᑦ ᐱᓕᕆᔾᔪᓯᖅ ᓄᓇᕗᒥᐅᑦ 
ᓯᕗᓪᓕᐅᔾᔭᐅᕙᒃᖢᑎᒃ; 

(c) ᐊᐅᓪᓚᕈᑎᓄᑦ ᐊᑭᓕᕆᐊᓖᑦ ᒪᑭᑉᐸᓪᓕᐊᔾᔪᑎᓄᑦ ᐊᕝᕕᐊᕈᑕᐅᒋᐊᖃᙱᑦᑐᑦ ᐃᓄᖕᓄᑦ 
ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᔭᕆᐊᓕᖕᓄᑦ ᐊᖏᕐᕋᖏᓐᓂᑦ ᐊᑐᐃᓐᓇᐅᙱᑦᑐᓂᑦ; 

(d) ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ  ᐱᓕᕆᐊᑦ ᐋᖅᑭᒃᑕᐅᓯᒪᔭᕆᐊᖃᕐᒪᑕ 
ᐊᔾᔨᒌᒃᑎᑕᐅᓗᑎᒃ, ᑐᑭᓯᓇᕐᓗᑎᒃ, ᐱᔭᒃᓴᐅᓗᑎᒃ, ᐊᑐᖅᑕᐅᒐᔪᒡᓗᑎᒡᓗ ᓄᓇᕘᓕᒫᒥ; 

(e) ᐋᓐᓂᐊᖃᕐᓇᙱᑦᑐᓕᕆᓂᖅ ᐊᐅᓚᑕᐅᓇᔭᖅᑐᖅ ᑲᒪᔪᓐᓇᑦᑎᐊᕐᓗᑎᑦ, 
ᑲᔪᓰᓐᓇᕈᓐᓇᕐᓗᑎᒃ ᑭᐅᔪᓐᓇᑦᑎᐊᕐᓗᑎᒡᓗ; ᐊᒻᒪ 

(f) ᓄᓇᕗᒻᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᖅᑐᐃᔪᑦ ᐱᑐᐃᓐᓇᐅᑎᑦᑎᓂᕐᒥᑦ 
ᒪᓕᒋᐊᓕᖕᓂᑦ ᑲᓇᑕᒥᑦ ᐋᓐᓂᐊᖃᕐᓇᖕᑦᑐᓕᕆᓂᕐᒧᒃ ᐱᖁᔭᒥᑦ. 

 
3.0 ᑐᒃᓯᕋᐅᑎᑦ ᖃᓄᐃᓕᖓᓂᖏᑦ 

3.1 ᐊᑐᐊᒐᓕᕆᓂᖅ ᐊᑑᑎᖃᕐᑐᖅ ᐱᔪᓐᓇᐅᑎᓕᖕᓄᑦ ᑲᒪᒋᔭᐅᕙᒃᑐᓄᑦ ᐊᐅᓪᓚᕆᐊᖃᕐᑐᓄᑦ 
ᐋᓐᓂᐊᕐᕕᓕᐊᕐᑐᓄᑦ ᓄᓇᓕᐅ ᓯᓚᑖᓄᙵᐅᔭᕆᐊᖃᕐᑐᓄᑦ ᐊᒻᒪᓗ ᐊᖏᖅᑕᐅᓯᒪᔪᓕᒫᓄᑦ 
ᐊᓐᓂᐊᕐᕕᓕᐊᖅᑐᓄᑦ ᐊᒻᒪᓗ ᑲᒪᒋᔭᐅᔫᕐ ᒪᓕᒃᑎᖏᑦ. 
 

4.0 ᑐᑭᖏᑦ 
4.1   ᐃᓐᓇᖅ − ᑐᑭᖃᖅᐳᖅ ᓄᓇᕗᒻᒥᐅᑕᖅ ᐅᑭᐅᓕᒃ 19−ᓂᒃ ᐅᖓᑖᓂᒡᓗ. 
4.2   ᐱᔪᓐᐅᑎᓖᑦ − ᑐᑭᖃᖅᐳᖅ ᐊᓐᓂᐊᕐᕕᒃ, ᖃᐅᔨᓴᕐᕕᒃ, ᐃᕐᓂᓱᒡᕕᒃ, ᐊᕕᒃᓯᒪᓂᕐᒥᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, ᐅᕝᕙᓘᓐᓃᑦ ᒪᒥᓴᕐᕕᒃ ᐊᖏᖅᑕᐅᓯᒪᔪᖅ ᒥᓂᔅᑕᐅ 
ᑐᒡᓕᒃᑲᓐᓂᐊᓂ − ᐊᐅᓚᑕᐅᔪᑦ ᐋᕿᒋᐊᖅᑕᐅᓯᒪᔪᑦ ᑎᑎᕋᖅᓯᒪᓂᖏᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᕋᕈᑏᑦ ᐊᑐᐃᓐᓇᐅᑎᑕᐅᖏᑦᑐᑦ ᑲᒪᒋᔭᐅᔫᑉ ᓄᓇᓕᐊᓂ. 

4.3   ᓄᑕᕋᖅ – ᑐᑭᖃᖅᐳᖅ ᓄᓇᕗᒥᐅᑕᖅ ᐅᑭᐅᖃᖅᑎᒋᓗᓂ ᒪᕐᕉᖕᓂ 18−ᒧᑦ ᑎᑭᓪᓗᒍ. 
4.4   ᑲᒪᒋᔭᐅᔪᖅ − ᑐᑭᖃᖅᐳᖅ ᓄᓇᕗᒻᒥᐅᑕᐃᑦ ᐊᐅᓚᕆᐊᖃᕐᑐᓄᑦ ᐊᓐᓂᐊᕐᕕᓕᐊᖅᑐᓄᑦ. 
4.5   ᐋᓐᓂᐊᕕᓕᐊᖅᑐᖅ ᑲᒪᒋᔭᐅᔪᕐᒧᑦ ᒪᓕᒃᑎᑕᐅᔪᖅ – ᑐᑭᖃᖅᐳᖅ ᐃᓐᓇᖅ ᐋᓐᓂᐊᕕᓕᐊᖅᑐᒥᒃ 

ᑲᒪᒋᔭᐅᒋᐊᓕᖕᒥᒃ ᒪᓕᒍᓐᓇᖅᑎᑕᐅᔪᖅ ᒪᓕᒡᓗᒍ ᐊᒡᒍᖅᓯᒪᓂᓕᒃ 6.14 

4.6   ᐊᑭᓖᓲ ᖃᖓᑦᑕᐅᑎᓄᑦ − ᑐᑭᖃᖅᐳᖅ ᐃᓚᖓ ᐱᔪᓐᓇᐅᑎᓕᒃ ᖃᖓᑦᑕᐅᑎᓄᑦ 
ᐊᕿᓕᖅᑕᐅᔭᕆᐊᓕᒃ ᐱᔪᓐᓇᐅᑎᓕᖕᓂᑦ ᑲᒪᒋᔭᐅᔪᒥᑦ, ᐱᖃᓯᐅᑎᓗᒍ ᐊᑭᓕᕆᐊᓖᑦ 
ᐃᓕᔭᐅᖃᓯᐅᑎᔭᕆᐊᓖᑦ ᑲᒪᒋᔭᐅᔫᑉ ᒪᓕᒃᑎᐊᓄᑦ, ᓇᓗᓇᐃᔭᖅᑕᐅᕙᒃᑐᖅ ᐊᑐᐊᒐᖅ ᒪᓕᒃᖢᒍ. 

4.7   ᑐᑭᒧᐊᖅᑎᑦᑎᔨ − ᑐᑭᖃᖅᐳᖅ ᐊᕕᒃᑐᖅᓯᒪᓂᐊᔪᓄᑦ ᐊᑭᒧᐊᖅᑎᑦᑎᔨ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᒃᓴᓄᑦ, ᐊᕕᒃᑐᖅᓯᒪᓂᐅᔪᓄᑦ ᑐᑭᒧᐊᖅᑎᑦᑎᔨ ᐊᓐᓂᐊᕐᕕᐅ 
ᐃᓂᖓᓂ, ᑐᑭᒧᐊᖅᑎᑦᑎᔨ ᐋᓐᓂᐊᕕᓕᐊᖅᐸᒃᑐᓄᑦ ᖃᐅᔨᓴᕈᑏᑦ ᑲᒪᒋᔭᐅᔾᔪᑏᓪᓗ ᕿᑭᖅᑖᓂ 
ᐋᓐᓂᐊᕐᕕᖕᒥᑦ, ᐅᕝᕙᓘᓐᓃᑦ ᑎᑭᓕᔭᐅᓯᒪᔪᑦ. 

4.8   ᐊᐅᓚᑦᓯᔨ ᓄᑕᖅᑲᓄᑦ ᐃᓚᒌᓐᓄᓪᓗ ᐱᔨᑦᓯᕋᐅᑎᓄᑦ − ᑐᑭᖃᖅᐳᖅ ᐊᕕᒃᑐᖅᓯᒪᓂᐅᔪᒥ 
ᑐᑭᒧᐊᖅᑎᑦᑎᔨ ᐃᓄᓕᕆᔨᒃᑯᑦ ᐱᖁᔭᓂᖔᖅᑐᒥ ᐅᕝᕙᓘᓐᓃᑦ ᑎᓕᔭᐅᓯᒪᔪᖅ. 

4.9   ᐊᐅᓚᑦᓯᔨᓄᑦ ᐊᕕᑦᑐᖅᓯᒪᔪᓂ ᐊᐅᓚᑦᓯᔨ − ᑐᑭᓕᒃ ᐊᐅᓚᑦᓯᔨᓄᑦ ᐊᕕᑦᑐᖅᓯᒪᔪᓂ ᐊᐅᓚᑦᓯᔨ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓄᑦ, ᐊᐅᓚᑦᓯᔨᓄᑦ ᐊᐅᓚᑦᓯᔨ ᐃᖃᓗᓐᓂ 
ᐊᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓄᑦ, ᓇᓗᓇᐃᖅᓯᒪᔭᖓᓐᓄᓘᓐᓃᑦ. 

4.10 ᐸᖅᑭᔨ – ᑐᑭᖃᖅᐳᖅ ᐊᖓᔪᖅᑳᕆᔭᐅᔪᖅ, ᑎᒍᐊᙳᐊᖃᖅᑎ, ᐃᓄᒡᓘᓐᓃᑦ ᐋᓐᓂᐊᕕᓕᐊᖅᓯᒪᔪᕐᒧᑦ 
ᑲᒪᔨᒋᔭᐅᖃᑕᐅᔪᖅ. 

4.11 ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᕋᕈᑏᑦ − ᑐᑭᖃᖅᐳᖅ ᓇᓪᓕᐅᒃᑯᒫᒧᑦ ᐊᑭᓕᐅᑎᓕᕆᔾᔪᑏᑦ, 
ᓇᓗᓇᐃᔭᖅᓯᒪᔪᖅ ᒪᓕᒐᓕᐅᕐᕕᖕᒥᑦ ᓄᓇᕗᒻᒥᑦ ᐋᓐᓂᐊᖅᑐᓕᕆᔨ. 

4.12 ᓄᑕᕋᓛᖅ − ᑐᑭᖃᖅᑐᖅ ᓄᓇᕗᒻᒥᐅᑕᖅ ᐅᑭᐅᓕᒃ 2 ᑐᖔᓂᑦ. 
4.13 ᒪᓕᒐᓕᐊᖑᔪᒪᔪᑦ − ᑐᑭᖃᖅᐳᖅ: 

(a) ᐋᓐᓂᐊᕕᐊᓗᖕᒥ ᓇᓪᓕᐅᒃᑯᒫᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᒻᒪ 
ᐃᓄᓕᕆᔨᒃᑯᓐᓂ ᑎᑎᕋᕐᕕᖕᓄᑦ ᐱᖁᔭᖅ; 

(b) ᐋᓐᓂᐊᕐᕕᖕᒥ ᑲᒪᒋᔭᐅᔾᔪᑎᓄᑦ ᐱᖁᔭᖅ;  
(c) ᐃᓱᓕᕆᓂᖕᒧᑦ ᐱᖁᔭᖅ; ᐊᒻᒪ 
(d) ᑖᒃᑯᓇᓂ ᐸᖅᑭᔩᑦ ᐸᐸᑦᑎᔩᓪᓗ ᐱᖁᔭᖅ. 

4.14 ᒪᒃᑯᒃᑐᕐᔪᐊᖅ – ᑐᑭᖃᖅᐳᖅ ᐃᓄᒃ ᐅᑭᐅᖃᖅᑎᒋᒃᐸᑦ 16−ᒥ 18−ᒧᑦ ᑲᑉᐱᐊᑦᑕᐅᔪᓐᓃᖅᓯᒪᔪᑦ 
ᐃᓐᓇᕐᕙᓲᔭᕈᓐᓇᖅᑐᓪᓗ ᓇᖕᒥᓂᖅ ᐃᓱᒪᓕᐅᕆᔪᓐᓇᖅᓯᓗᑎᒃ ᐅᕝᕙᓘᓐᓃᑦ ᓄᑕᕋᓛᓐᓄᑦ 
ᖃᓄᐃᑕᐅᖁᔭᖏᓐᓂᒃ ᐃᓱᒪᓕᐅᕆᔪᓐᓇᖅᓯᓗᑎᒃ, ᐃᓄᓕᕆᔨᒃᑯᓐᓄᑦ ᐃᓱᒪᓕᐊᕆᔭᐅᓯᒪᔪᓂᒃ 
ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑎᓪᓗᒋᑦ. 

4.15 ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᑦ − ᑐᑭᖃᖅᐳᖅ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ ᐊᐅᓚᕆᐊᓖᑦ 
ᑐᐊᕕᕐᓇᑦᑐᒃᑯᑦ ᓄᓇᓕᐅ ᐊᓯᐊᓄᑦ. 

4.16 ᐋᓐᓂᐊᕐᕕᓕᐊᖅᑐᓄᑦ ᒪᓂᒃᑏᑦ − ᑐᑭᖃᖅᐳᖅ ᐋᓐᓂᐊᖃᕐᓇᖏᑦᑐᓕᕆᔩᑦ ᐱᓕᕆᔾᒻᒪᕆᖏᑦ, 
ᐱᖃᓯᐅᑎᓗᒋᑦ ᑭᓯᐊᓂ ᑭᒡᓕᖃᖅᑐᖅ ᓘᒃᑖᖅ, ᐃᓗᐊᖅᓴᐃᔨ. ᐅᕝᕙᓘᓐᓃᑦ ᑐᐊᕕᕐᓇᖅᑐᓕᕆᔨ, 
ᐊᑐᕆᐊᖃᕐᑐᒥᑦ ᐊᑐᐃᓐᓇᐅᑎᑦᑎᓂᕐᒥᑦ ᐸᕿᑦᑎᐊᕈᓐᓇᖅᑐᒥ ᑲᒪᒋᔭᐅᕙᒃᑐᓄᑦ 
ᐊᐅᓚᕆᐊᖅᑎᓪᓗᒍ. 

4.17 ᐋᓐᓂᐊᕐᕕᓕᐊᖅᑐᑦ − ᑐᑭᖃᖅᐳᖅ ᐊᐅᓚᕆᐊᖃᕐᑐᑦ ᓄᓇᕗᒻᒥᑦ ᐊᒻᒪᓗ ᐅᕝᕙᓘᓐᓃᑦ 
ᐊᖏᖅᑕᐅᓯᒪᔪᓄᑦ ᐱᓕᕆᕝᕕᖕᓄᑦ ᓄᓇᕗᑦ ᓯᓚᑖᓄᑦ, ᐊᖏᖅᑕᐅᓯᒪᔪᒥᑦ ᐱᔾᔪᑎᒋᓪᓗᒍ ᓄᓇᕗᑦ 
ᐋᓐᓂᐊᖃᕐᓇᖏᑦᑐᓕᕆᔨᒧᑦ ᑲᒪᒋᔭᐅᕙᒃᑐᓄᑦ, ᐱᔾᔪᑎᒋᓗᒍ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᔨᑦᑎᕋᖅᑕᐅᔪᓐᓇᕐᓂᕐᒧᑦ ᐊᑐᐃᓐᓇᐅᖏᑦᑐᓂ ᑲᒪᒋᔭᐅᔫᑉ ᓄᓇᓕᐊᓂ, ᒪᓕᒡᓗᒍ ᐊᑐᐊᒐᖅ. 

4.18 ᐋᓐᓂᐊᕕᒻᒧᑦ ᐊᐅᓪᓚᕆᐊᓕᓐᓄᑦ ᐊᔪᐃᓐᓇᕆᐊᒃᑲᓐᓂᕈᑎᓂᒃ ᕿᒥᕐᕈᔨ −ᑐᑭᓕᒃ ᐃᓄᒃ 
ᓂᕈᐊᖅᑕᐅᓯᒪᔪᖅ ᒥᓂᔅᑕᐅᑉ ᑐᖏᓕᖓᓄᑦ ᐱᔾᔪᑕᐅᓪᓗᓂ ᐃᓱᒪᑦᓴᖅᓯᐅᕈᑎᖃᕐᓂᖅ 
ᐋᖅᑭᑦᑕᐅᔪᓂᒃ ᐊᔪᐃᓐᓇᕆᐊᒃᑲᓐᓂᕈᑎᓂᒃ. 

4.19 4.19 ᓄᓇᕗᒻᒥ ᐋᓐᓂᐊᖅᑐᓕᕆᔨ − ᑐᑭᓕᒃ ᐃᓄᒃ ᓚᐃᓴᓐᓯᖃᖅᑐᖅ ᐋᓐᓂᐊᖅᑐᓕᕆᓂᕐᒧᑦ 
ᐱᔨᑦᓯᕈᓐᓇᕐᓗᓂ ᓄᓇᕗᒻᒥ ᐃᖅᑲᓇᐃᔮᖃᕐᓂᒃᑯᑦ ᑳᑦᑐᓛᑦᑕᐅᓯᒪᓂᒃᑯᓪᓘᓐᓃᑦ ᒐᕙᒪᒃᑯᖏᓐᓄᑦ 
ᓄᓇᕗᑦ, ᓲᕐᓗ ᐊᓐᓂᐊᓯᐅᖅᑏᑦ, ᓘᑦᑖᕐᔪᐊᑦ ᐃᕐᓂᓱᑦᓰᔩᓪᓗ. ᐱᔾᔪᑕᐅᓪᓗᓂ ᐅᓇ ᐊᑐᐊᒐᖅ, 
ᑭᒍᑎᓕᕆᔩᑦ ᓄᓇᕗᒻᒥ ᐋᓐᓂᐊᖅᑐᓕᕆᔨᐅᒋᐊᖏᑦ ᑕᑯᓐᓈᖅᑕᐅᖏᑦᑐᑦ. ᐋᓐᓂᐊᕕᓕᐊᖅᑐᑦ 
ᐊᐅᓪᓚᕐᓂᐊᖅᑐᑦ ᐊᑐᐊᒐᕐᒥ, ᑭᒍᑎᓕᕆᔩᑦ ᓄᓇᕗᒻᒥ ᐊᔪᖅᑎᑕᐅᔪᑦ. 

4.20 ᐃᓄᖕᓄᑦ ᐸᖅᑭᔨ – ᑐᑭᖃᖅᐳᖅ ᐃᓄᖕᓄᑦ ᐸᖅᑭᔨ ᑎᒃᑯᐊᖅᑕᐅᓯᒪᔪᖅ ᐃᓄᖕᓄᑦ ᐸᖅᑭᔨᑦ ᐊᒻᒪ 
ᕿᒪᒃᑕᐅᔪᑦ ᐱᖁᔭᕐᒥ. 

4.21 ᐊᖏᕐᕋᖃᖅᑎ – ᑐᑭᖃᖅᐳᖅ ᐃᓄᒃ ᒪᓕᒐᖅᑎᒍᑦ ᐊᑎᓕᐅᖅᑕᐅᖃᑕᐅᓯᒪᔪᖅ ᑲᓇᑕᒥᐅᓗᓂ 
ᐅᕝᕙᓘᓐᓃᑦ ᓄᓇᕗᒥᐅᑕᐅᓗᓂ, ᓄᓇᕗᒦᒐᔪᒡᓗᓂᓗ, ᑭᓯᐊᓂ ᐃᓚᓕᐅᔾᔭᐅᙱᑦᑐᑦ 
ᐳᓛᕆᐊᖅᓯᒪᔪᑦ, ᓄᓇᕘᒧᓪᓘᓐᓃᑦ ᐳᓛᕆᐊᖅᓯᒪᔪᑦ. 

4.22 ᐅᑎᖅᑎᑕᖅ – ᑐᑭᓕᒃ ᐅᑎᒧᑦ ᑐᐊᕕᕐᓇᖅᑐᒃᑯᑦ ᐅᓯᔭᖅ ᐋᓐᓂᐊᕕᓕᐊᖅᓯᒪᔪᖅ ᓄᓇᕗᒻᒧᑦ, 
ᐋᓐᓂᐊᕕᓕᐊᖅᓯᒪᔪᖅ ᐃᓄᑦᑕᐅᑎᒃᑯᑦ ᐅᓯᔭᐅᒍᓐᓇᖏᑉᐸᑦ. 

4.23 ᐸᕐᓇᑕᐅᓯᒪᔪᖅ ᑐᐊᕕᕐᓇᖅᑐᒃᑰᕐᓂᖅ – ᑐᑭᓕᒃ ᐸᕐᓇᑕᐅᓯᒪᔪᖅ ᖃᖓᑕᔫᒃᑯᑦ ᐅᓯᔭᐅᓂᖓ 
ᐋᓐᓂᐊᕕᓕᐊᕆᐊᓕᐅᑉ ᑲᒪᒋᔭᐅᓪᓚᕆᒋᐊᓕᒃ, ᑐᐊᕕᕐᓇᖅᑑᖏᒃᑲᓗᐊᖅᓱᓂ ᓄᓇᓖᑦ ᓯᓚᑖᓐᓄᑦ. 

 
5.0 ᐱᓕᕆᐊᒃᓴᑦ ᑲᒪᒋᔭᒃᓴᐃᓪᓗ 

5.1 ᒥᓂᔅᑕ 
(a) ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓵᑕᐅᔪᓐᓇᖅᐳᖅ ᓯᕗᓕᖅᑎᒃᑯᑦ ᑲᑎᒪᔨᖏᓐᓂ 

ᐊᑐᐊᒐᖅ ᐊᑐᕐᓂᓕᒫᖓᓂᒃ. 
 

5.2 ᒥᓂᔅᑕᐅᑉ ᑐᒡᓕᐊ 
(a) ᒥᓂᔅᑕᐅᑉ ᑐᒡᓕᐊ ᓵᑕᒃᓴᐅᕗᖅ ᒥᓂᔅᑕᒧᑦ ᑖᔅᓱᒥᖓ ᐊᑐᐊᒐᕐᒥᒃ ᐊᐅᓚᑦᑎᔨᐅᔪᖅ.  
(b) ᒥᓂᔅᑕᐅᑉ ᑐᖏᓕᖓ ᐱᒻᒪᕆᐅᓗᐊᙱᑦᑐᓂᒃ ᐋᖅᑭᒋᐊᕆᒋᒍᓐᓇᖅᑐᖅ, ᐃᓱᐊᓃᑦᑐᓂᒃ 

ᐃᓚᒋᔭᐅᔪᓂᒃ ᐆᒧᖓ ᐊᑐᐊᒐᕐᒧᑦ. 
(c) ᒥᓂᔅᑕᐅᑉ ᑐᖏᓕᖓ ᑎᒍᒥᐊᖅᑐᖅ ᓂᕈᐊᕈᓐᓇᕐᓂᕐᒥᒃ ᐃᓄᓐᓂᒃ ᐋᓐᓂᐊᕕᒻᒧᑦ 

ᐊᐅᓪᓚᕆᐊᓖᑦ ᐊᔪᐃᓐᓇᕆᐊᒃᑲᓐᓂᕈᑎᖏᓐᓂᒃ ᕿᒥᕐᕈᔨᓂᒃ. 
(d) ᒥᓂᔅᑕᐅᑉ ᑐᖏᓕᖓ ᑎᒍᒥᐊᖅᑐᖅ ᕿᒥᕐᕈᓂᕐᒥᒃ ᐋᖅᑭᑦᑕᐅᔪᓂᒃ ᐋᓐᓂᐊᕕᓕᐊᕆᐊᓕᓐᓄᑦ 

ᐊᔪᐃᓐᓇᕆᐊᒃᑲᓐᓂᕈᑎᓂᒃ ᕿᒥᕐᕈᔨᓄᑦ ᐋᖅᑮᓗᓂᓗ ᑭᖑᓪᓕᖅᐹᒥ ᐋᖅᑭᑦᑕᐅᔪᓂᒃ 
ᐊᔪᐃᓐᓇᕆᐊᒃᑲᓐᓂᕐᓂᕐᒨᖓᔪᓂᒃ ᐊᑖᓂ ᐆᒪ ᐊᑐᐊᒐᐅᑉ. 

(e) ᒥᓂᔅᑕᐅᑉ ᑐᖏᓕᖓ ᑎᓕᓯᒍᓐᓇᖅᑐᖅ ᐊᓯᖏᓐᓂᒃ ᒥᓂᔅᑕᐅᕕᖓᓐᓂ ᐋᓐᓂᐊᖅᑐᓕᕆᔨᒃᑯᑦ 
ᐊᖓᔪᖅᑲᐅᑎᓂᒃ ᖄᖓᒍᑦ ᐊᐅᓚᑦᓯᔨᐅᑉ, ᐱᔾᔪᑕᐅᓪᓗᓂ ᐊᖏᖅᑕᐅᖃᑦᑕᕐᓂᖏᓐᓄᑦ 
ᐋᓐᓂᐊᕕᓕᐊᖅᑐᒥᒃ ᒪᓕᑦᑐᑦᓴᐃᑦ ᓄᑕᖅᑲᓂᓪᓗ ᐊᐅᓪᓚᕆᐊᓕᓐᓂᒃ. 

(f) ᒥᓂᔅᑕᐅᑉ ᑐᖏᓕᖓ ᐃᒪᐃᑦᓱᓐᓇᖅᑐᖅ, ᐊᑑᑎᒐᔪᐃᑦᑐᓂ, ᐊᖏᕈᓐᓇᖅᑐᖅ 
ᓈᒻᒪᓈᖅᓯᒪᔪᓂᒃ ᐋᓐᓂᐊᕕᓕᐊᕆᐊᓕᒻᒧᑦ ᐃᑲᔫᑕᐅᔪᓂᒃ ᖄᖓᒍᑦ ᐅᖓᑖᒍᓪᓗ 
ᓇᓗᓇᐃᔭᖅᑕᐅᓯᒪᔪᑦ ᐅᕙᓂ ᐊᑐᐊᒐᕐᒥ ᐊᑐᐃᓐᓇᐅᑎᑦᓯᒋᐊᖃᓪᓚᕆᑦᑐᕆᒍᓂ 
ᖃᓄᐃᙱᒃᑲᓐᓂᖁᓪᓗᒍ ᐋᓐᓂᐊᕕᓕᐊᖅᑐᖅ. 
 

5.3 ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ − ᐊᐅᓚᔾᔪᑎᓄᑦ 
(a) ᐃᑲᔪᖅᑎ ᒥᓂᔅᑕᐅᑉ ᑐᖏᓕᖓᓂᒃ – ᐊᐅᓚᓂᓕᕆᔩᑦ ᑎᒍᒥᐊᕐᓂᐊᖅᑐᑦ ᐅᑯᓇᙵᑦ: 

i. ᓇᓗᓇᐃᖅᓯᓗᑎᒃ ᐊᖏᖅᑕᐅᓯᒪᔪᓂᒃ ᑐᑦᑕᕐᕕᓐᓂᒃ ᐅᓇ ᐊᑐᐊᒐᖅ 
ᐱᔾᔪᑕᐅᓪᓗᓂ; 

ii. ᓇᓗᓇᐃᖅᓯᓗᑎᒃ ᖃᓐᓂᖅᐹᒥᒃ ᐊᖏᖅᑕᐅᓯᒪᔪᒥᒃ ᑐᑦᑕᕐᕕᒻᒥᒃ 
ᐱᔭᕆᐊᓕᓐᓄᑦ ᓈᒻᒪᓈᖅᓯᒪᔪᓄᓪᓗ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓄᑦ;  

iii. ᐊᖏᖅᑎ ᐅᑎᖅᑎᑕᐅᒋᐊᓕᓐᓂᒃ ᑐᐊᕕᕐᓇᖅᑐᓕᕆᔾᔪᑎᒃᑯᑦ; ᐊᒻᒪᓗ 
iv. ᒪᓕᑦᓯᒪᔪᑦᓴᑲᓐᓂᕐᒥᒃ ᐋᓐᓂᐊᕕᓕᐊᖅᓯᒪᔪᒥᒃ ᐊᖏᖅᐸᓪᓗᓂ. 

 
5.4 ᐋᓐᓂᐊᕕᓕᐊᕆᐊᓖᑦ ᐊᔪᐃᓐᓇᕆᐊᒃᑲᓐᓂᕈᑎᖏᓐᓂᒃ ᕿᒥᕐᕈᔨ 

(a) ᐋᓐᓂᐊᕕᒻᒧᑦ ᐊᐅᓪᓚᕆᐊᓕᓐᓄᑦ ᐊᔪᐃᓐᓇᕆᐊᒃᑲᓐᓂᕈᑎᓂᒃ ᕿᒥᕐᕈᔨ, ᓂᕈᐊᖅᑕᐅᓯᒪᔪᖅ 
ᒥᓂᔅᑕᐅᑉ ᑐᖏᓕᖓᓄᑦ, ᕿᒥᕐᕈᒋᐊᓕᒃ ᖃᓄᖅᑑᕈᑎᖃᕐᓗᓂᓗ ᐊᔪᐃᓐᓇᕆᐊᒃᑲᓐᓂᕈᑎᓂᒃ 
ᐊᑖᓂ ᐆᒪ ᐊᑐᐊᒐᐅᑉ. 

 
5.5 ᐊᐅᓚᑦᓯᔨᓄᑦ ᐊᕕᑦᑐᖅᓯᒪᔪᓂ ᐊᐅᓚᑦᓯᔩᑦ ᐊᒻᒪᓗ ᐊᐅᓚᑦᓯᔨᖓᑦ ᐃᖃᓗᓐᓂ 

ᐋᓐᓂᖅᑐᓕᕆᓂᕐᒨᖓᔪᓄᑦ  
(a) ᐊᐅᓚᑦᓯᔨᓄᑦ ᐊᕕᑦᑐᖅᓯᒪᔪᓂ ᐊᐅᓚᑦᓯᔨ ᐊᒻᒪᓗ ᐊᐅᓚᑦᓯᔨᖓᑦ ᐃᖃᓗᓐᓂ 

ᐋᓐᓂᐊᖅᑐᓕᕆᓂᕐᒨᖓᔪᑦ ᑎᒍᒥᐊᕐᓂᐊᖅᑐᖅ ᐅᑯᓇᙵᑦ: 
i. ᐊᖏᓂᕐᒥᒃ ᐋᓐᓂᐊᕕᓕᐊᖅᑐᒧᑦ ᒪᓕᑦᑐᑦᓴᒥᒃ ᓄᓇᓕᓐᓃᙶᖅᑐᒥᒃ 

ᓯᓚᑖᓐᓂᒃ ᐋᓐᓂᐊᕕᓕᐊᕆᐊᓕᐅᑉ ᓄᓇᓕᖓᑦᑕ; ᐊᒻᒪᓗ 
ii. ᐊᖏᖅᑎ ᑐᑦᓯᕋᖅᑐᖃᖅᐸᑦ ᒪᓕᑦᑕᐅᒍᒪᔪᖃᕐᓗᓂ ᐋᓐᓂᐊᕕᓕᐊᖅᑐᒥᒃ. 

 
5.6 ᐊᐅᓚᑦᓯᔩᑦ ᐊᓯᖏᓪᓘᓐᓃᑦ ᐋᓐᓂᐊᖅᑐᓕᕆᔨᒻᒪᕇᑦ ᓇᓗᓇᐃᖅᑕᐅᓯᒪᔪᑦ ᒥᓂᔅᑕᐅᑉ ᑐᖏᓕᖓᓄᑦ 

(a) ᐊᐅᓚᑦᓯᔩᑦ ᐊᓯᖏᓪᓘᓐᓃᑦ ᐋᓐᓂᐊᖅᑐᓕᕆᔨᒻᒪᕇᑦ ᓇᓗᓇᐃᖅᑕᐅᔪᑦ ᒥᓂᔅᑕᐅᑉ 
ᑐᖏᓕᖓᓄᑦ, ᑎᒍᒥᐊᕐᓂᐊᖅᑐᑦ ᐊᖏᓂᕐᒥᒃ ᐅᑯᓇᙵᑦ, ᑐᙵᕕᐅᓗᓂ ᑎᑎᕋᖅᓯᒪᔪᖅ 6: 

i. ᐋᓐᓂᐊᕕᓕᐊᖅᑐᑦ ᒪᓕᑦᑕᐅᒍᒪᔾᔪᑎᖏᓐᓂᒃ; 
ii. ᓄᑕᖅᑲᑦ ᐋᓐᓂᐊᕕᓕᐊᕆᐊᖃᕐᓂᖏᓐᓂᒃ; 
iii. ᒪᓕᑦᓯᒪᔪᑦ ᐊᓯᔾᔨᖅᑕᐅᖁᔭᐅᓂᖏᓐᓄᑦ; ᐊᒻᒪᓗ 
iv. ᐅᑎᖅᑎᑕᐅᖁᔨᔪᓂᒃ ᑎᒥᖓᓂᒃ ᐃᓅᒍᓐᓃᖅᑑᑉ ᐋᓐᓂᐊᕕᓕᐊᖅᓯᒪᔫᑉ, 

ᐋᓐᓂᐊᖅᑐᓕᕆᔨᐅᑉ ᒪᓕᓐᓂᖓᓂᒃ ᐅᕝᕙᓗ ᐋᓐᓂᐊᕕᓕᐊᖅᑐᒥᒃ ᒪᓕᑐᑦ 
ᓄᓇᓕᓐᓄᑦ ᓄᓇᓕᓐᓃᙶᕐᕕᖓᑕ ᐊᓯᖏᓐᓄᑦ. 
 

5.7 ᐊᐅᓚᑦᓯᔨ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᓯᕋᐅᑎᓄᑦ 
(a) ᐋᓐᓂᐊᕕᓕᐊᖅᑐᖅ ᐸᐸᑕᐅᑉᐸᑦ ᐊᐅᓚᑦᓯᔨᖓᓐᓄᑦ ᓄᑕᖅᑲᓄᑦ ᐃᓚᒌᓄᓪᓗ 

ᐱᔨᑦᓯᕋᖅᑎᓄᑦ, ᐊᐅᓚᑦᓯᔨ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᓯᕋᐅᑎᓄᑦ ᑎᒍᒥᐊᖅᑐᖅ 
ᐊᖏᓂᕐᒥᒃ ᐋᓐᓂᐊᕕᓕᐊᕆᐊᖃᕐᓂᕐᒥᒃ ᐊᐅᓪᓚᖅᑐᖃᓚᐅᙱᓐᓂᖓᓂ.  
 

5.8 ᑕᖅᑳᙶᖅᑐᖅ ᐸᐸᑦᓯᔨ 
(a) ᐋᓐᓂᐊᕕᓕᐊᕆᐊᓕᒃ ᐸᐸᑕᐅᑉᐸᑦ ᑕᖅᑳᙶᖅᑐᒧᑦ ᐸᐸᑦᓯᔨᒧᑦ, ᑕᖅᑳᙶᖅᑐᖅ ᐸᐸᑦᓯᔨ 

ᑎᒍᒥᐊᖅᑐᖅ ᐊᖏᕐᓂᕐᒥᒃ ᐋᓐᓂᐊᕕᓕᐊᕆᐊᖃᕐᓂᕐᒥᒃ ᐊᐅᓪᓚᖅᑐᖃᓚᐅᙱᓐᓂᖓᓂ. 
 

5.9 ᓄᓇᕗᒻᒥ ᐋᓐᓂᐊᖅᑐᓕᕆᔩᑦ 
(a) ᓄᓇᕗᒻᒥ ᐋᓐᓂᐊᖅᑐᓕᕆᔩᑦ ᐃᒪᐃᓐᓂᐊᖅᑐᑦ: 

i. ᓇᓗᓇᐃᖅᓯᓂᖅ ᖃᓄᐃᑕᐅᒋᐊᖃᕐᓂᖓᓂᒃ ᐋᓐᓂᐊᕕᓕᐊᕆᐊᓕᐅᑉ, 
ᐅᖃᐅᓯᕆᓗᒍᓗ ᖃᓂᓐᓂᖅᐹᒧᑦ ᐊᖏᖅᑕᐅᓯᒪᔪᒧᑦ ᑐᑦᑕᕐᕕᒻᒧᑦ 
ᑲᒪᒋᔭᐅᕕᒋᒍᓐᓇᖅᑕᖓᓄᑦ; 

ii. ᐋᓐᓂᐊᕕᓕᐊᖅᑐᒥᒃ ᒪᓕᑦᑕᐅᖁᔨᒍᓐᓇᕐᓗᓂ, ᐊᖏᖅᑕᐅᑐᐊᖅᐸᑦ 
ᐊᐅᓚᑦᓯᔨᒧᑦ ᐊᓯᐊᓄᓪᓘᓐᓃᑦ ᐊᖓᔪᖅᑳᒧᑦ ᓇᓗᓇᐃᖅᑕᐅᓯᒪᔪᒧᑦ 
ᒥᓂᔅᑕᐅᑉ ᑐᖏᓕᖓᓄᑦ; 

iii. ᑎᒍᒥᐊᖅᑐᖅ ᐃᓱᒪᓕᐅᕆᓂᕐᒥᒃ ᒪᓕᑦᑐᖅ ᐊᐃᑉᐸᖃᕆᐊᖃᕐᒪᖔᖅ ᐅᕝᕙᓗ 
ᐋᓐᓂᐊᖅᑐᓕᕆᔨ ᒪᑦᑐᖅ ᒪᓕᓪᓗᓂ ᐋᓐᓂᐊᕕᓕᐊᖅᑐᒥᒃ ᑐᙵᕕᐅᓗᓂ 
ᐊᖏᕐᓂᖓ ᐃᑲᔪᖅᑎᖓᑕ ᒥᓂᔅᑕᐅᑉ ᑐᖏᓕᖓᑕ − ᐊᐅᓚᓂᓕᕆᔨᓂ 
ᐊᑕᐅᓯᐅᙱᑦᑐᒥᒃ ᒪᓕᑦᑎᖃᕆᐊᓕᑦᑕᖃᖅᐸᑦ ᐅᕝᕙᓘᓐᓃᑦ ᐊᐅᓚᑦᓯᔩᑦ 
ᐊᕕᑦᑐᖅᓯᒪᔪᓂ ᐊᐅᓚᑦᓯᔨᖓᑦ, ᐋᓐᓂᐊᕕᒻᒧᑦ ᒪᓕᒋᐊᓕᓐᓅᖓᔪᓄᑦ; 

iv. ᑎᒍᒥᐊᖅᑐᖅ ᐊᖏᕈᓐᓇᕐᓂᕐᒥᒃ ᐊᖓᐊᔪᖅᑳᕆᔭᐅᔪᒥᒃ ᐸᐸᑦᓯᔨᒥᓪᓘᓐᓃᑦ 
ᒪᓕᒍᓐᓇᖁᓪᓗᒍ ᓄᑕᕋᕐᒥᒃ ᐋᓐᓂᐊᕕᓕᐊᖅᑐᒥᒃ ᒪᓕᑦᑎᐅᓗᑎᒃ ᑕᐃᒫᒃ 
ᓇᓗᓇᐃᔭᖅᑕᐅᓯᒪᒻᒪᑦ ᑎᑎᕋᖅᓯᒪᔪᒥ 6.20; 

v. ᑎᒍᒥᐊᖅᑐᖅ ᐊᖏᕈᓐᓇᕐᓂᕐᒥᒃ ᑐᐊᕕᕐᓇᖅᑐᒃᑯᑦ ᖃᖓᑕᔫᒥᒃ, 
ᑐᙵᕕᐅᑦᓱᑎᒃ ᑐᑭᖏᑦ ᒪᓕᑦᑕᐅᒋᐊᓖᓪᓗ ᐊᖏᖃᑎᒌᒍᑎᒥ 
ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᓯᕋᖅᑎᓄᑦ ᑎᓕᓯᔾᔪᑕᐅᔪᓂᓪᓘᓐᓃᑦ ᒥᓂᔅᑕᐅᑉ 
ᑐᖏᓕᖓᓄᑦ; ᐊᒻᒪᓗ 

vi. ᑎᒍᒥᐊᖅᑐᖅ ᖃᐅᔨᓴᑦᓯᐊᕐᓂᕐᒥᒃ ᑎᑎᕋᖅᓯᒪᒋᐊᓖᑦ, ᐃᑲᔪᖅᓯᒍᑕᐅᓗᑎᒃ 
ᒪᓕᑦᑐᓄᑦ ᓄᑕᖅᑲᓪᓗ ᐊᐅᓪᓚᕆᐊᖃᕐᓂᖏᓐᓅᖓᔪᓄᑦ 
ᑐᓂᔭᐅᒐᓗᐊᕐᒪᖔᑕ ᑖᒃᑯᓄᖓᓪᓗᐊᖅ ᑲᒪᔨᓄᑦ 
ᐃᓱᒪᑦᓴᖅᓯᐅᕈᑕᐅᓂᐊᖅᑎᓪᓗᒋᑦ. 
 

5.10 ᐋᓐᓂᐊᕕᓕᐊᖅᑐᑦ 
(a) ᐋᓐᓂᐊᕕᓕᐊᖅᑐᖅ  ᓇᒻᒥᓂᖅ ᐅᐸᖃᑦᑕᕆᐊᖃᕐᓂᕐᒥᓂᒃ ᐅᐸᕝᕕᑦᓴᓕᐊᖑᓯᒪᔪᓄᑦ 

ᓄᓇᕗᒻᒥ ᐋᓐᓂᐊᖅᑐᓕᕆᔨᒧᑦ ᒪᓕᓪᓗᓂᓗ ᑎᒍᒥᐊᕆᐊᓕᓐᓂᒃ ᐊᑖᓂ ᑎᑎᕋᖅᓯᒪᔪᖅ 6.11 
ᓇᓗᓇᐃᔭᖅᓯᒪᔪᑦ ᐋᓐᓂᐊᕕᒻᒧᑦ ᐊᐅᓪᓚᕆᐊᓖᑦ ᐊᖏᕈᑎᖓᓐᓂ (ᐃᓱᐊᓃᑦᑐᖅ A). 
 

5.11 ᑲᒪᒋᐅᔫᑉ ᒪᓕᒃᑎᖏᑦ 
(a) ᐋᓐᓂᐊᕕᓕᐊᖅᑐᒥᒃ ᒪᓕᑦᑐᑦ ᒪᓕᑦᓯᒪᔭᒥᓃᖏᓐᓇᕆᐊᓕᒃ ᑕᐃᒪᙵᓕᒫᑦᓯᐊᖅ 

ᑎᒍᒥᐊᖅᑕᒥᓂᓪᓗ ᑲᒪᓗᓂ ᑎᑎᕋᖅᓯᒪᔪᓂ 6.23 ᐋᓐᓂᐊᕕᓕᐊᖅᑐᒥᒃ ᒪᓕᑦᓯᒪᔪᑦ 
ᐊᖏᖃᑎᒌᒍᑎᖓᓐᓂᒃ (ᐃᓱᐊᓃᑦᑐᖅ B). 
 

6.0 ᒪᓕᒋᐊᓖᑦ 
 

ᐋᓐᓂᐊᕕᖕᒧ ᐊᐅᓪᓚᖅᐸᒃᑐᓄᑦ 
 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᓐᓇᖅᑐᑦ 
6.1 ᐊᐅᓪᓚᕈᓐᓇᖅᑐᑦ ᐊᑐᕐᓗᑎᒃ ᐋᓐᓂᐊᕕᓕᐊᕈᓐᓇᐅᑎᓂᒃ ᑐᕌᖓᔪᓂᒃ ᓄᓇᕗᒻᒥ ᓄᓇᓕᓕᓐᓄᑦ 

ᐊᐅᓪᓚᕆᐊᓕᓐᓄᑦ ᐋᓐᓂᐊᕕᓕᐊᕐᓗᑎᒃ ᐋᓐᓂᐊᕕᖓᓐᓂ ᐊᑐᐃᓐᓇᐅᖏᑦᑐᓄᑦ ᓄᓇᓕᖏᓐᓂᒃ 
ᐅᑯᓂᖓ ᐃᓗᓕᖃᕐᓗᑎᒃ:  

(a) ᐋᓐᓂᐊᕕᓕᐊᖅᑐᖅ ᐸᐸᑦᓯᒋᐊᓕᒃ, ᐱᒍᓐᓇᕐᓗᓂᓘᓐᓃᑦ, ᑎᑎᕋᖅᑕᐅᓯᒪᓂᕐᒥᒃ ᓄᓇᕗᒻᒥ 
ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐊᐅᑦᑕᔫᒃᑯᑦ; ᐊᒻᒪᓗ  

(b) ᐊᐅᓪᓚᕈᑎᒋᓂᐊᖅᑕᖓ ᐱᓯᒪᓗᓂ ᓄᓇᕗᒻᒥ ᐋᓐᓂᐊᖅᑐᓕᕆᔨᒥᒃ ᐊᐅᓪᓚᓂᑦᓴᖓᓗ 
ᑭᖑᕙᕆᐊᕋᑦᓴᐅᒐᓂ ᐋᓐᓂᐊᕕᓕᐊᕆᐊᓕᒃ ᐊᐅᓪᓚᖅᓯᒪᙱᑐᐊᖅᐸᑦ ᐊᓯᖏᓐᓂᒃ 
ᐱᔾᔪᑎᖃᕐᓗᓂ.  
 

6.2 ᑐᐊᕕᕐᓇᖅᑐᖃᖅᑎᓪᓗᒍ, ᐊᑭᓕᖏᑦ ᐋᓐᓂᐊᕕᒻᒧᑦ ᐃᖏᕐᕋᔾᔪᑏᑦ ᓄᓇᕗᒻᒥᐅᖑᙱᑦᑐᓄᑦ 
ᐊᑭᓕᖅᑕᐅᓂᐊᖅᑐᑦ ᓄᓇᕗᑦ ᒐᕙᒪᑯᖏᓐᓄᑦ; ᑭᓯᐊᓂᓕ, ᓄᓇᕗᒻᒥᐅᖑᙱᑦᑐᖅ 
ᐊᑭᓕᓴᕋᑦᓴᓂᑦᑎᑕᐅᓂᐊᖅᑐᖅ ᐊᑕᖏᕐᓗᑎᒃ ᐊᑭᖏᑦ ᐅᓯᔭᐅᓂᖓᑕ. 

 
ᐋᓐᓂᐊᕕᓕᐊᖅᑐᓄᑦ ᐃᑲᔫᑏᑦ 

6.3 ᐋᓐᓂᐊᕕᓕᐊᖅᑐᓄᑦ ᐃᑲᔫᑏᑦ ᐊᑑᑎᒍᓐᓇᖅᑐᑦ ᐋᓐᓂᐊᕕᓕᐊᖅᑐᓄᑦ ᑭᓯᐊᓂ ᓄᓇᕗᑦ 
ᐃᓗᐊᓃᙶᖅᑐᓄᑦ. 
 

6.4 ᐋᓐᓂᐊᖅᑐᓕᕆᔨᒃᑯᑦ ᐊᑭᓖᔪᑦᓴᑑᒍᑎᒃ ᐊᑭᓖᓲᑦ. ᐋᓐᓂᐊᕕᓕᐊᖅᑐᓄᑦ ᐃᑲᔫᑏᑦ (ᑕᒪᕐᒥᒃ 
ᐸᕐᓇᑕᐅᓯᒪᔪᓄᑦ ᑐᐊᕕᕐᓇᖅᑐᓄᓪᓗ) ᐊᑐᐃᓐᓇᐅᑎᑕᐅᔪᑦ ᑭᓯᐊᓂ ᐋᓐᓂᐊᕕᓕᐊᕆᐊᓕᓐᓄᑦ 
ᐱᔾᔪᑎᖃᙱᑦᑐᓄᑦ ᐊᓯᐊᒍᑦ ᐃᖅᑲᓇᐃᔭᕐᕕᒥᑎᒍᓪᓘᓐᓃᑦ, ᓇᓪᓕᐅᒃᑯᒫᓕᕆᔨᑎᒍᑦ, 
ᐊᓯᖏᑦᑎᒍᓪᓘᓐᓃᑦ ᐊᐅᓚᓂᒃᑯᑦ, ᐱᖃᓯᐅᑎᑦᓱᓂ ᒪᑭᒪᔭᐅᔪᓄᑦ. ᐋᓐᓂᐊᕕᓕᐊᖅᑐᖅ 
ᐊᑐᕆᐊᖃᕐᓂᐊᖅᑐᑦ ᑕᖅᑳᙶᖅᑐᓂᒃ ᓇᓪᓕᐅᒃᑯᒫᒥᓂᒃ ᐅᕝᕙᓗ ᐃᖅᑲᓇᐃᔭᕐᕕᒻᒥᒃ ᐃᑲᔫᑎᓂᒃ 
ᓯᕗᓪᓕᐅᑎᔭᐅᓗᑎᒃ. 6.5 ᑐᙵᕕᐅᓗᓂ ᐊᑭᓖᖃᑎᒌᓐᓂᕐᒨᖓᔪᖅ ᐋᖅᑭᑦᑕᐅᓯᒪᔪᖅ ᒥᓂᔅᑕᒧᑦ, 
ᐊᓐᓂᐊᕕᓕᐊᖅᑐᓄᑦ ᐃᑲᔫᑏᑦ ᐱᖃᓯᐅᔾᔨᔪᑦ ᐅᑯᓇᙵᑦ. 
 

6.5 ᑐᙵᕕᐅᓗᓂ ᐊᑭᓖᖃᑎᒌᓐᓂᕐᒨᖓᔪᖅ ᐋᖅᑭᑦᑕᐅᓯᒪᔪᖅ ᒥᓂᔅᑕᒧᑦ, ᐊᓐᓂᐊᕕᓕᐊᖅᑐᓄᑦ ᐃᑲᔫᑏᑦ 
ᐱᖃᓯᐅᔾᔨᔪᑦ ᐅᑯᓇᙵᑦ: 
(a) ᐋᓐᓂᐊᕕᒻᒧᑦ ᖃᖓᑦᑕᐅᑏᑦ ᐅᑎᒧᓪᓗ ᖃᓂᓐᓂᖅᐹᒧᑦ ᐊᖏᖅᑕᐅᓯᒪᔪᒧᑦ ᑐᑦᑕᕐᕕᒻᒧᑦ 

ᐅᑯᑎᒎᓇ: 
i. ᐋᖅᑭᒃᑕᐅᓯᒪᔪᑦ ᖃᖓᑕᓲᒃᑯᑦ ᐊᒻᒪ ᒪᑭᒪᔾᔪᑎᓄᑦ ᖃᖓᑦᑕᐅᑎᑦ ᐊᑭᖏᑦ; 
ii. ᓵᑕᖅᑕᐅᓯᒪᔪᑦ ᖃᖓᑕᓲᑦ ᐊᑭᓕᒐᕐᓂᕌᖓᑕ ᐊᑭᑐᓗᐊᙱᒃᑳᖓᑕᓗ 

ᐋᖅᑭᒃᑕᐅᓯᒪᔪᑦ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓂᒃ ᐊᑐᖅᑕᐅᖔᕈᓐᓇᖅᑐᑦ; 
iii. ᓄᓇᒥ ᐃᖏᕐᖃᔾᔪᑎᖃᕆᐊᖃᖅᐳᑦ ᐅᓯᔭᐅᓪᓗᓂ ᐋᓐᓂᐊᕕᓕᐊᖅᑐᖅ 

ᐊᖏᖅᑕᐅᓯᒪᔪᑦ ᐋᓐᓂᐊᕖᑦ ᐊᑯᕐᖓᓐᓂ;  
iv. ᑐᐊᕕᕐᓇᖅᑐᑎᒍᑦ ᖃᖓᑕᑎᑕᐅᔪᒃᑯᑦ ᑐᐊᕕᕐᓇᖅᑐᖃᒻᖅᐸᑦ ᐅᕝᕙᓗ 

ᐋᓐᓂᐊᕕᓕᐊᖅᑐᖅ ᖃᖓᑕᔫᒃᑰᕈᓐᓇᖏᑉᐸᑦ ᐃᓄᑦᑕᐅᑎᒃᑯᑦ; ᐊᒻᒪᓗ 
v. ᐊᑭᖏᑦ ᐃᖏᕐᕋᔾᔪᑎᓅᖓᔪᑦ ᐋᓐᓂᐊᕕᓕᐊᕆᐊᓕᑦᑕᖃᖅᐸᑦ 

ᖃᓂᒻᒪᔪᐹᓗᒻᒥᒃ ᓱᑕᐃᖅᑐᒥᓪᓘᓐᓃᑦ ᐊᓯᓃᑦᑐᒥᒃ ᐊᖏᖅᑕᐅᓯᒪᔪᒧᑦ 
ᖃᓂᓐᓂᖅᐹᒧᑦ ᐋᓐᓂᐊᕕᒻᒧᑦ (ᑐᙵᕕᐅᓗᑎᒃ ᐊᑐᐃᓐᓇᐅᑎᑕᐅᔪᑦ 
ᑐᑭᓯᒪᐅᖃᑎᒌᓐᓂᖏᑦᑎᒍᑦ ᐋᓐᓂᐊᖅᑐᓕᕿᔨᒃᑯᑦ ᐊᒻᒪᓗ ᒥᓂᔅᑕᐅᕕᖓᑦᑕ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ). 

(b) ᐋᓐᓂᐊᕕᒻᒧᑦ ᒪᓕᑦᑎᖃᕐᓂᖅ ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑕ ᑎᑎᕋᖅᓯᒪᔪᒥ 6.28; ᐊᒻᒪᓗ  
(c) ᐋᓐᓂᐊᕕᓕᐊᖅᑐᒥᒃ ᒪᓕᑦᑎ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑎᑎᕋᖅᓯᒪᔪᒥ 6.6. 

6.6 ᐋᓐᓂᐊᕕᓕᐊᖅᑐᖅ ᒪᓕᑦᑕᐅᒍᓐᓇᖅᑐᖅ ᓄᓇᕗᒻᒥ ᐋᓐᓂᐊᖅᑐᓕᕆᔨ, ᐅᖃᖃᑎᖃᓚᐅᕐᓗᓂ 
ᐋᓐᓂᐊᕕᓕᐊᖅᑐᒥᒃ ᐸᐸᑦᓯᔨᒥᓪᓘᓐᓃᑦ, ᐃᓱᒪᓕᐅᕆᑉᐸᑦ ᒪᓕᑦᑕᐅᖁᔨᓗᓂ ᐅᑯᐊ 
ᓇᓪᓕᑐᐃᓐᓇᖏᑦ ᐃᓗᓕᕆᔭᐅᑉᐸᑕ: 
(a) ᒪᓕᒐᖅᑎᒍᑦ ᐊᖏᖅᑎᖃᕆᐊᖃᖅᐸᑦ ᐋᓐᓂᐊᕕᓕᐊᖅᑐᖅ ᐊᖓᔪᖅᑳᒥᓂᒃ 

ᐸᐸᑦᓯᔨᒥᓂᓪᓘᓐᓃᑦ;  
(b) ᐋᓐᓂᐊᕕᓕᐊᖅᑐᖅ ᐃᓱᒪᒃᑯᑦ ᑎᒥᒃᑯᓪᓘᓐᓃᑦ ᐊᔪᕈᑎᖃᖅᐸᑦ ᐃᓄᑑᓗᓂ 

ᐊᐅᓚᕈᓐᓇᙱᔾᔪᑎᒋᓗᓂᐅᒃ ᐃᑲᔪᖅᑎᖃᙱᓪᓗᓂ;  
(c) ᑕᐃᓐᓇ ᒪᓕᒃᑎᒋᔭᐅᔪᖅ ᐋᓐᓂᐊᕕᓕᐊᖅᑐᒥᒃ ᐃᓕᓐᓂᐊᖃᑕᐅᓂᐊᖅᑐᖅ ᖃᓄᖅ ᐊᖏᕐᕋᒥ 

ᐱᔭᕆᐊᖃᕋᔭᕐᒪᖔᑦ ᐃᓅᓕᓴᕆᐊᖃᖅᑕᖏᓐᓂᒃ/ᐃᓗᐊᖅᓴᐅᑎᒃᓴᓂᒡᓗ ᒪᓕᒋᐊᓕᖕᓂᒃ 
ᐋᓐᓂᐊᖅᑐᒧᑐᐊᖅ ᐃᓗᐊᖅᓴᐃᔨᑕᖃᙱᒃᑲᓗᐊᕐᓗᓂ ᐊᔪᕈᓐᓃᕆᐊᖃᖅᑕᖏᓐᓂᒃ 
ᐊᓯᐊᒍᓪᓗ ᐊᑐᕈᓯᖅᑕᖃᙱᑎᓪᓗᒍᑦ ᓈᒻᒪᒃᑐᖅᑕᖃᙱᑎᓪᓗᒍᓘᓐᓃᑦ;  

(d) ᐋᓐᓂᐊᕕᓕᐊᕐᓂᐊᖅᑐᖅ ᐃᓄᒃᑎᑐᑦᑕᐃᓐᓇᖅ ᐅᖃᓪᓚᒍᓐᓇᕐᓗᓂ ᐋᓐᓂᐊᕕᒡᓗ 
ᐅᐸᖕᓂᐊᖅᑕᖓ ᑐᓵᔨᖃᙱᑉᐸᑦ;  

(e) ᐋᓐᓂᐊᕐᕕᓕᐊᖅᑐᖅ ᐃᓄᒃᑎᑐᐃᓐᓇᖅ ᐅᖃᓪᓚᒍᓐᓇᕐᓗᓂ ᐊᒻᒪᓗ ᐅᑭᐅᖃᕐᓗᓂ 65 
ᐅᖓᑖᓄᓪᓘᓐᓃᑦ; ᐅᕝᕙᓘᓐᓃᑦ, 

(f) ᐋᓐᓂᐊᕐᕕᓕᐊᖅᑐᖅ ᐊᐅᓪᓚᕆᐊᖃᕐᐸᑦ ᐃᕐᓂᔭᖅᑐᕐᓗᓂ ᓄᓇᓕᐊᑕ ᓯᓚᑖᓄᑦ. 
 

6.7 ᐋᓐᓂᐊᕕᓕᐊᖅᑐᖅ ᓂᕈᐊᖅᐸᑦ ᐋᓐᓂᐊᕕᓕᐊᕈᒪᓗᓂ ᐊᓯᐊᖏᑦ ᖃᓂᓐᓂᖅᐹᑉ ᐊᖏᖅᑕᐅᓯᒪᔫᑉ 
ᐋᓐᓂᐊᕕᐅᑉ, ᐋᓐᓂᐊᕕᒻᒧᑦ ᐊᐅᓪᓚᕆᐊᓕᓐᓄᑦ ᐃᑲᔫᑏᑦ ᐊᑐᐃᓐᓇᐅᑎᑕᐅᓂᐊᖅᑐᑦ 
ᐅᐸᑦᑕᐅᒋᐊᓕᒻᒧᑦ ᐊᑭᖃᕐᓗᓂ ᐊᑭᑭᓐᓂᖅᐹᖅᑎᒍᑦ ᐋᓐᓂᐊᖅᑐᓕᕆᓂᕐᒧᑦ ᐊᑯᕐᖓᓐᓂ 
ᖃᓂᓐᓂᖅᐹᑉ ᐊᖏᖅᑕᐅᓯᒪᔫᑉ ᐋᓐᓂᐅᕕᐅᑉ ᓂᕆᐊᖅᑕᐅᓯᒪᔫᓪᓗ ᐋᓐᓂᐊᕕᐅᑉ 
ᐋᓐᓂᐊᕕᓕᐊᖅᑐᒧᑦ. 
 

6.8 ᐊᖏᖅᑕᐅᓯᒪᔪᑦ ᐊᐅᓪᓚᖅᑐᑦ ᐱᒋᐊᖅᐸᓪᓕᐊᔪᖅ ᐃᑭᑐᐊᕈᕕᑦ ᓯᕗᓪᓕᖅᐹᒧᑦ ᖃᖓᑕᔫᒧᑦ 
ᐃᖏᕐᕋᓂᕆᓂᐊᖅᑕᓐᓄᑦ ᓯᕗᕐᖓᓂ ᐋᓐᓂᐊᕕᓕᐊᖅᑑᑉ ᑕᑯᔭᐅᕕᖓᑕ. 
 

6.9 ᐋᓐᓂᐊᕐᕕᓕᐊᖅᓯᒪᔪᖅ ᐊᖏᕐᕋᐅᔪᓐᓇᖅᓯᓂᕋᖅᑕᐅᒍᓂᑦ, ᖃᖓᑦᑕᐅᑎᒃᓴᖓ ᐋᖅᑭᒃᑕᐅᓂᐊᖅᑐᖅ 
ᐊᑐᐃᓐᓇᐅᖅᑳᖅᑐᒧᑦ ᑭᖑᓪᓕᕐᒥᑦ ᑕᑯᔭᐅᓚᐅᖅᑎᓪᓂᑦ ᐊᐅᓪᓚᖅᓯᒪᔪᕐᓗ ᐱᔭᕇᖅᓯᓯᒪᒍᓂᑦ 
ᒪᓕᒋᐊᖃᖅᑕᖏᓐᓂᑦ ᓄᓇᕗᒻᒧᐊᓚᐅᙱᓐᓂᖓᓂᒃ ᐋᓐᓂᐊᖃᖅᑕᐃᓕᔪᓕᕆᔨᒻᒪᕆᖕᒥᑦ, ᓄᓇᓕᖕᓄᑦ 
ᐊᐅᓪᓚᕐᕕᒋᓚᐅᖅᑎᒥᖕᓄᑦ, ᐊᑭᑭᓐᓂᖅᐹᒃᑯᑦ ᐊᐅᓪᓚᕈᑕᐅᔪᓐᓇᖅᑐᒃᑯᑦ. 

 
ᑲᒪᒋᔭᐅᕙᒃᑐᖅ ᐊᑐᕆᐊᖃᕐᑕᖏᑦ 

6.10 ᐋᓐᓂᐊᕕᓕᐊᖅᑐᑦ ᐊᑎᓕᐅᕆᐊᓖᑦ ᐋᓐᓂᐊᕕᒻᒧᑦ ᐊᐅᓪᓚᕆᐊᓖᑦ ᐊᖏᕈᑎᖓᓐᓂᒃ ᐃᓱᐊᓃᑦᑐᒥ 
A−ᒥ ᖃᖓᑦᑕᐅᑏᑦ ᐋᖅᑭᑦᓱᖅᑕᐅᓚᐅᙱᓐᓂᖏᓐᓂ. 
 

6.11 ᐋᓐᓂᐊᕕᓕᐊᖅᓯᒪᓂᕐᒥᓂ, ᐋᓐᓂᐊᕕᓕᐊᖅᑐᑦ ᑎᒍᒥᐊᖅᑐᑦ ᐅᑯᓇᙵᑦ:  
(a) ᖃᐅᔨᒪᑎᑦᓯᓂᖅ ᓯᕗᓂᑐᖃᖓᓂ ᐋᓐᓂᐊᕕᒻᒥᒃ ᐋᓐᓂᐊᕕᓕᐊᕆᐊᓕᒃ 

ᐅᐸᒍᑎᒍᓐᓇᕈᓐᓃᕆᐊᖓ ᓇᓗᓇᐃᖅᑕᐅᓯᒪᔪᒥᒃ ᑕᑯᔭᐅᕕᑦᓴᒥᒃ ᐋᒡᒐᐅᒐᓗᐊᖅ 
ᐱᔾᔪᑎᖃᖅᐸᑦ ᐋᓐᓂᐊᓂᖅ ᐱᔾᔪᑕᐅᓪᓗᓂ ᐅᕝᕙᓗ ᐊᑑᑎᓂᖅ ᓇᒻᒥᓂ 
ᐊᐅᓚᒐᑦᓴᐅᖏᑦᑐᓂ; 

(b) ᐅᐸᒍᑎᓂᖅ ᑕᑯᔭᐅᕕᑦᓴᓕᒫᓄᑦ; 

(c) ᒪᓕᑦᓯᐊᕐᓂᖅ ᓇᓗᓇᐃᔭᖅᑕᐅᓗᓕᒫᓂᒃ ᒪᓕᑦᑕᐅᒋᐊᓕᓐᓂᒃ ᐅᖃᐅᓯᐅᔪᓂᒃ 
ᐋᓐᓂᐊᖅᑐᓕᕆᔨᓄᑦ; 

(d) ᖃᖓᑕᔫᒃᑯᕕᓕᐊᕐᓂᖅ ᐋᓐᓂᐊᓂᕐᒥᒃ ᐅᐸᙱᔾᔪᑎᖃᙱᑐᐊᕈᓂ ᓇᒻᒥᓂᕐᓘᓐᓃᑦ 
ᐊᐅᓚᑦᓱᓇᙱᑕᒥᓂᒃ; 

(e) ᒪᓕᓐᓂᖅ ᒪᓕᒐᖏᓐᓂᒃ ᐅᑕᖅᑭᕕᐅᑉ ᑐᔪᕐᒥᕕᐅᓪᓘᓐᓃᑦ; 
(f) ᐊᑐᓂᕐᓗᑦᑕᐃᓕᓂᖅ ᐃᒥᖅᓯᒪᑦᑕᐃᓕᓂᕐᓗ, ᓱᕐᕋᓇᖅᑐᓂᓪᓗ; ᒪᓂᑐᐃᓐᓇᖅᑕᐅᔾᔮᖏᑦᑐᑦ 

ᐃᒥᖅᓯᒪᔪᑦ ᓱᕐᕋᓇᖅᑐᑐᖅᓯᒪᔪᓪᓘᓐᓃᑦ; 
(g) ᐅᖃᐅᓯᕐᓗᑦᑕᐃᓕᓂᖅ ᐊᒻᒪᓗ/ᐅᕝᕙᓗ ᑎᒥᒃᑯᑦ ᐋᓐᓂᖅᑎᕆᑦᑕᐃᓂᖅ ᒪᓕᒐᕐᓂᓪᓗ 

ᓯᖁᑦᑎᕆᑦᑕᐃᓕᓂᖅ, ᐱᖃᓯᐅᑎᑦᓱᑎᒃ ᐋᓐᓂᖅᑎᕆᓂᖅ ᐃᓄᓐᓂᒃ ᐊᒻᒪᓗ/ᐅᕝᕙᓗ 
ᐱᖁᑎᒋᔭᐅᔪᓂᒃ ᓱᕋᑦᑎᕆᓂᖅ; ᐊᒻᒪᓗ  

(h) ᐃᓄᖕᓂᑦ ᖃᒡᓕᑦᑎᓗᐊᖅᑕᐃᓕᒪᕙᒡᓗᒍᑦ, ᐊᒡᒐᒃᑎᑦ ᐅᐊᓴᖃᑦᑕᐃᓐᓇᕐᓗᒋᑦ ᒪᓕᒡᓗᒋᓪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᖁᔭᖏᑦ ᓇᖕᒥᓂᖅ ᐸᐸᑦᑎᔾᔪᑎᓄᑦ ᐊᑐᖁᔭᐅᔪᓄᑦ. 
 

6.12 ᓇᓗᓇᐃᖅᑕᐅᑉᐸᑦ ᐋᓐᓂᐊᕕᓕᐊᖅᓯᒪᔪᖅ ᑲᔪᓯᑎᑦᓯᙱᒋᐊᖓ ᑎᒍᒥᐊᖅᑕᒥᓂᒃ ᑐᙵᕕᐅᓗᑎᒃ 
ᐋᓐᓂᐊᕕᒻᒧᑦ ᐊᐅᓪᓚᕆᐊᓕᓐᓄᑦ ᐊᖏᖃᑎᒌᒍᑎ (ᐃᓱᐊᓃᑦᑐᖅ A) ᐊᒻᒪᓗ ᓇᓗᓇᐃᔭᖅᓯᒪᔪᒥᒃ 
ᑎᑎᕋᖅᓯᒪᔪᒥ 6.11, ᐊᐅᓚᑦᓯᔨ ᐊᓯᐊᓘᓐᓃᑦ ᐊᖓᔪᖅᑳᖅ ᓇᓗᓇᐃᖅᑕᐅᓯᒪᔪᖅ ᒥᓂᔅᑕᐅᑉ 
ᑐᖏᓕᖓᓄᑦ, ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᖅ ᐅᑯᓇᙵᑦ ᐊᐅᓚᔾᔭᒋᐊᕈᑎᓴᓂᒃ: 
(a) ᐋᓐᓂᐊᕕᓕᐊᖅᓯᒪᔪᖅ ᑕᑯᓐᓈᖅᑕᐅᒍᓐᓇᖅᑐᖅ ᒫᓐᓇ ᓯᕗᓂᑦᑎᓐᓂᓗ 

ᒪᓕᑦᑎᑦᓴᐅᙱᒋᐊᖓ;  
(b) ᐋᓐᓂᐊᕕᓕᐊᖅᓯᒪᔪᖅ ᐊᑭᓖᑎᑕᐅᒍᓐᓇᖅᑐᖅ ᐊᑦᑐᐊᔪᓂᒃ ᐋᓐᓂᐊᕕᓕᐊᕐᓂᕐᒧᑦ 

ᐱᖃᓯᐅᑎᑦᓱᑎᒃ ᐅᐸᖃᑦᑕᖏᓐᓂᐅᔪᑦ ᑕᑯᔭᐅᕕᑦᓴᒧᑦ; 
(c) ᐋᓐᓂᐊᕕᓕᐊᖅᓯᒪᔪᑦ ᓇᒻᒥᓂᖅ ᐊᑭᓖᖁᔭᐅᒍᓐᓇᖅᑐᑦ ᐋᖅᑭᑦᓱᐃᓗᑎᓪᓗ, ᐱᖃᓯᐅᑎᑦᓱᑎᒃ 

ᑐᔪᕐᒥᕖᑦ, ᓂᕆᔾᔪᑏᑦ ᓄᓇᒃᑯᓪᓗ ᐃᖏᕐᕋᔾᔪᑏᑦ; ᐊᒻᒪᓗ/ᐅᕝᕙᓗ 
(d) ᐋᓐᓂᐊᕕᓕᐊᖅᓯᒪᔪᖅ ᑎᒍᒥᐊᕈᓐᓇᖅᑐᖅ ᓱᕋᑦᑎᕆᓂᕐᒨᖓᔪᓂᒃ ᐱᑦᓯᐊᖏᓐᓂᖅ 

ᐱᔾᔪᑕᐅᓪᓗᓂ ᒪᓕᒐᕐᓂᓪᓗ ᓯᖁᒥᑦᓯᓂᖅ. 
 

ᐃᓚᒋᔭᐅᖃᓯᐅᑎᖏᑦᑐᑦ ᐊᒻᒪᓗ ᓂᕆᐅᒋᔭᐅᔪᑦ 
6.13 ᐋᓐᓂᐊᕕᓕᐊᕐᓂᕐᒧᑦ ᐸᕐᓇᑕᐅᓃᑦ ᐊᒻᒪᓗ, ᐃᓚᖓᓂ, ᐊᑭᓕᐅᑏᑦ ᑐᔪᕐᒥᐅᑎᓄᑦ, ᓂᕆᔾᔪᑎᓄᑦ, 

ᓄᓇᒃᑯᓪᓗ ᐃᖏᕐᕋᔾᔪᑏᑦ, ᐋᓐᓂᐊᕕᓕᐊᖅᑐᓂᒃ ᒪᓕᑦᑐᑦ ᐊᒻᒪᓗ ᐊᐅᓚᕆᐊᖃᕐᓂᖅ 
ᓇᓗᓇᐃᖅᑕᐅᒍᓐᓇᕐᒥᔪᖅ ᐃᓘᓐᓇᓂ ᐃᓚᖓᓘᓐᓃᑦ ᒪᓕᒐᖏᑦ ᒪᓕᓪᓗᒋᑦ ᐋᓐᓂᐊᕕᓕᐊᖅᓯᒪᔫᑉ 
ᓇᓪᓕᐅᒃᑯᒫᖏᑦ ᐊᑖᓂ ᐅᑯᐊ ᓇᓪᓕᑐᐃᓐᓇᖏᑦᑕ ᓇᓪᓕᐅᒃᑯᒫᓄᑦ ᐊᐅᓚᓂᐅᔪᑦ: 
(a) ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓄᑦ ᐊᐅᓚᓂᖅ; 
(b) ᑭᖑᕙᕆᐊᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓄᑦ ᐊᐅᓚᓂᖅ; 
(c) ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᒦᑦᑕᕆᐊᖃᙱᓐᓂᖏᓐᓄᑦ ᐅᑎᖅᑎᕝᕕᐅᔪᓕᕆᔨᒃᑯᑦ; 
(d) ᑭᓇᒃᑯᑐᐃᓐᓇᕐᓅᖓᔪᑦ ᐱᔨᑦᓯᕋᐅᑏᑦ ᐋᓐᓂᐊᖅᑐᓕᕆᓂᕐᒧᑦ; 
(e) ᒐᕙᒪᒃᑯᖏᓐᓂ ᓄᓇᕗᑦ ᐃᖅᑲᓇᐃᔭᖅᑏᑦ ᑭᒍᑎᓕᕆᔭᐅᓂᕐᒧᑦ ᐋᓐᓂᐊᖅᑐᓕᕆᓂᕐᒧᓪᓗ 

ᐃᑲᔫᑎᓄᑦ ᐸᕐᓇᐅᑎᖏᑦ; ᐊᒻᒪᓗ 
(f) ᑕᖅᑳᙵᑦ ᓇᓪᓕᐅᒃᑯᒫᓄᑦ ᐸᕐᓇᐅᑏᑦ. 

 
ᐋᓐᓂᐊᕕᓕᐊᖅᑐᓂᒃ ᒪᓕᑦᑏᑦ 
 



 
   ᒪᒃᐱᖅᑐᒐᖅ 12 26−ᖑᓪᓗᑎᒃ 

ᒪᓕᒃᑎᐅᔪᓐᓇᖅᑐᑦ 
6.14 ᐃᓄᒃ ᒪᓕᒍᓐᓇᖅᑐᖅ ᐋᓐᓂᐊᕕᓕᐊᖅᑐᒥᒃ ᑭᓯᐊᓂ ᑎᑭᐅᑎᑦᓯᐊᕈᑎᒃ ᐅᑯᓄᖓᓕᒫᖅ 

ᐃᓗᓕᕆᔭᐅᔪᓄᑦ:  
(a) ᐃᓄᒃ ᐃᓐᓇᐅᒍᓂ ᐃᓱᒪᓐᓂᐅᓗᓂᓘᓐᓃᑦ ᕿᑐᕐᖓᖃᕈᓂ ᐊᕐᕌᒍᑭᒃᑲᓗᐊᕐᓗᓂ 

ᐸᐸᑦᓯᔨᓘᓐᓃᑦ ᐋᓐᓂᐊᕕᓕᐊᖅᑐᒥᒃ; 
(b) ᐋᓐᓂᐊᕕᓕᐊᖅᑐᖅ ᓄᑕᕋᐅᑉᐸᑦ, ᐋᓐᓂᐊᕕᓕᐊᖅᑐᒥᒃ ᒪᓕᑦᑐᖅ ᐋᓐᓂᐊᕕᒻᒨᖓᔪᓂᒃ 

ᖃᓄᖅᑑᕈᑎᖃᕈᓐᓇᕐᓗᓂ ᐋᓐᓂᐊᕕᓕᐊᖅᓯᒪᔪᒧᑦ, ᑕᐃᒪᐃᑦᓴᕆᐊᖃᖅᐸᑦ; 
(c) ᐃᓄᒃ ᐊᖏᖅᑐᖅ ᐊᑎᓕᐅᖅᓱᓂᓗ ᐋᓐᓂᐊᕕᓕᐊᖅᑐᒥᒃ ᒪᓕᑦᑐᓄᑦ ᐊᖏᖃᑎᒌᒍᑎᒥᒃ 

(ᐃᓱᐊᓃᑦᑐᖅ B) ᐊᖏᖅᓱᓂᓗ ᑲᔪᓯᑎᑦᓯᓂᐊᕆᐊᑦᓴᖅ ᑎᒍᒥᐊᖅᑕᐅᔪᓂᒃ 
ᓇᓗᓇᐃᔭᖅᓯᒪᔪᓂᒃ ᑎᑎᕋᖅᓯᒪᔪᒥ 6.23; 

(d) ᐃᓄᒃ ᓇᔫᑎᒍᓐᓇᕐᓗᓂ ᐋᓐᓂᐊᕕᓕᐊᖅᓯᒪᔪᒧᑦ ᑎᑭᐅᒪᔪᓄᑦ ᐱᓇᓱᐊᕈᓯᕐᓄᑦ ᓯᑕᒪᓄᑦ 
ᐅᑎᓚᐅᙱᓂᕐᒥᓂ ᓄᓇᓕᒻᒥᓄᑦ; 

(e) ᐃᓄᒃ ᐊᖏᖅᑐᖅ ᐃᓚᐅᑎᓐᓂᐊᕆᐊᑦᓴᖅ ᐋᓐᓂᐊᕕᓕᐊᖅᓯᒪᔫᑉ ᐃᓅᓕᓴᔭᐅᓂᖓᓄᑦ 
ᐊᐅᓚᓂᐅᔪᓄᑦ ᐃᓕᓐᓂᐊᖅᑎᑕᐅᓗᓂᓗ ᓇᓗᓇᐃᔭᖅᓯᒪᔪᓂᒃ ᐊᖏᕐᕋᒥ 
ᐋᓐᓂᐊᕕᒻᒨᖓᔪᓂᒃ ᑲᒪᒋᔭᐅᒋᐊᖃᕐᓂᖏᓐᓄᑦ ᑐᓂᔭᐅᒐᓐᓇᙱᑦᑐᓂᒃ 
ᐋᓐᓂᐊᕕᓕᐊᖅᓯᒪᔪᒧᑐᐊᖅ; 

(f) ᐃᓄᒃ ᑲᔪᓯᑎᑦᓯᑦᓯᐊᖅᓯᒪᑉᐸᑦ ᑎᒍᒥᐊᖅᑕᐅᒋᐊᓕᓐᓂᒃ ᓇᓗᓇᐃᔭᖅᓯᒪᔪᓂ ᑎᑎᕋᖅᓯᒪᔪᓂ 
6.11 ᐊᒻᒪᓗ 6.23 ᓇᓗᓇᐃᔭᖅᓯᒪᔪᓂᓗ ᐋᓐᓂᐊᕕᓕᐊᖅᑑᑉ ᐊᖏᕈᑎᖏᓐᓂᒃ 
(ᐃᓱᐊᓃᑦᑐᖅ A) ᐊᒻᒪᓗ ᐋᓐᓂᐊᕕᓕᐊᖅᑑᑉ ᒪᓕᑦᑑᓪᓗ ᐊᖏᕈᑎᖏᓐᓂ (ᐃᓱᐊᓃᑦᑐᖅ 
B) ᖃᖓᑐᐃᓐᓇᖅ ᐋᓐᓂᐊᕕᓕᐊᖅᓯᒪᓗᓂ ᐊᓂᒍᖅᓯᒪᔪᓂ; ᐊᒻᒪᓗ 

(g) ᐋᓐᓂᕕᓕᐊᖅᑐᖅ ᐃᓄᒃᑐᑐᐊᖅ ᐅᖃᕈᓐᓇᖅᐸᑦ, ᐃᓄᒃ ᐅᖃᕈᓐᓇᕆᐊᖃᑐᐃᓐᓇᕆᐊᓕᒃ 
ᑕᒪᒃᑮᓐᓂᒃ ᐃᓄᒃᑐᑦ ᖃᓪᓗᓈᑎᑐᓪᓗ ᐊᑐᐃᓐᓇᐅᑎᑕᐅᓂᖏᓐᓄᑦ ᐱᔨᑦᓯᕋᐅᑏᑦ 
ᐊᑦᑐᐊᖏᑦᑐᑦ ᐋᓐᓂᐊᖅᑐᓕᕆᔨᒧᑦ−ᐋᓐᓂᐊᕕᓕᐊᖅᓯᒪᔪᓄᑦ ᑐᓴᒪᐅᖃᑦᑕᐅᑎᓄᑦ. 
 

ᑲᒪᒋᔭᐅᓂᐊᖅᑑᑉ ᒪᓕᒃᑎᖓᑕ ᐃᑲᔫᑎᒃᓴᖏᑦ 
6.15 6.15 ᐋᓐᓂᐊᕕᓕᐊᖅᑐᓄᑦ ᐃᑲᔫᑏᑦ ᐋᓐᓂᐊᕕᓗᐊᖅᑐᒥᒃ ᒪᓕᑦᑐᓄᑦ ᐱᖃᓯᐅᔾᔨᔪᑦ ᐃᖏᕐᕋᔾᔪᑏᑦ 

ᖃᓂᓐᓂᖅᐹᒧᑦ ᐊᖏᖅᑕᐅᓯᒪᔪᒧᑦ ᐋᓐᓂᐊᕕᒻᒧᑦ ᐅᑯᑎᒎᓇ: 
(a) ᑎᑭᑉᐸᑦᑐᑎᒍᑦ ᖃᖓᑕᔫᒃᑯᑦ ᖃᖓᑦᑕᐅᑕᐅᒐᔪᑦᑐᑎᒍᑦ; 
(b) ᖃᖓᑕᑎᑕᐅᔪᖅᑎᒍᑦ ᖃᖓᑕᔫᒃᑯᑦ ᐊᑲᓈᖅᐸᑦ ᐊᑭᑐᓗᐊᙱᓂᖅᓴᐅᑉᐸᓪᓗ 

ᑎᑭᑉᐸᑦᑐᑎᒎᕐᓂᕐᒥᒃ; ᐊᒻᒪᓗ 
(c) ᓄᓇᒃᑯᑦ ᐃᖏᕐᕋᔾᔪᑏᑦ ᐊᑑᑎᒋᐊᖃᖅᐸᑕ ᐅᓯᔭᐅᓗᓂ ᐋᓐᓂᐊᕕᓕᐊᖅᑐᖅ 

ᐊᖏᖅᑕᐅᓯᒪᔫᓐᓂᒃ ᐋᓐᓂᐊᕕᓐᓂᒃ ᐊᐃᑉᐹᓅᖅᑎᓪᓗᒍ. 
 

ᑲᒪᒋᔭᐅᒋᐊᓖᑦ ᒪᓕᒃᑎᖓᓄᑦ ᐊᖏᖅᑕᐅᓯᒪᔭᕆᐊᓖᑦ 
6.16 ᓄᓇᕗᒻᒥ ᐋᓐᓂᐊᖅᑐᓕᕆᔨ ᒪᓕᑦᑎᖃᖁᔨᒋᐊᓕᒃ ᑎᑎᕋᕐᓗᓂ, ᖃᐅᔨᓴᑦᓯᐊᕐᓗᓂᓗ ᐅᑯᐊ 

ᑐᓴᕋᑦᓴᐃᑦ ᐱᖃᓯᐅᑎᒐᓗᐊᕐᒪᖔᑕ ᑐᑦᓯᕌᖑᔪᒧᑦ: 
(a) ᓱᒻᒪᑦ ᐋᓐᓂᐊᕕᓕᐊᖅᑐᖅ ᒪᓕᑦᑎᖃᕆᐊᖃᕐᒪᖔᖅ; ᐊᒻᒪᓗ 
(b) ᓇᓗᓇᐃᖅᓯᔾᔪᑏᑦ ᐃᑲᔪᖅᓯᔪᑦ, ᐅᕝᕙᓗ ᐃᑲᔪᖅᑐᖏᑦᑐᑦ, ᓄᓇᕗᒻᒥ ᐋᓐᓂᐊᖅᑐᓕᕆᔨᒥᒃ, 

ᐱᖃᓯᐅᑎᓗᑎᒃ ᑐᑭᓯᑎᑦᓯᔾᔪᑏᑦ ᓱᒻᒪᑦ ᑐᑦᓯᕌᖑᔪᖅ ᐃᑲᔪᖅᑐᖅᑕᐅᒻᒪᖔᖅ/ᖏᒻᒪᖔᖅ. 
 



 
   ᒪᒃᐱᖅᑐᒐᖅ 13 26−ᖑᓪᓗᑎᒃ 

6.17 ᓄᓇᕗᒥ ᐋᓐᓂᐊᖅᑐᓕᕆᔩᑦ ᑐᓂᓯᒋᐊᓖᑦ ᐋᓐᓂᐊᕕᓕᐊᖅᑐᒧᑦ ᒪᓕᑦᑎᖃᖁᔨᔪᓂᒃ ᐊᐅᓚᑦᓯᔨᒧᑦ, 
ᐅᕝᕙᓗ ᐊᖓᔪᖅᑳᒧᑦ ᓇᓗᓇᐃᖅᑕᐅᓯᒪᔪᒧᑦ ᒥᓂᔅᑕᐅᑉ ᑐᖏᓕᖓᓄᑦ, ᐊᖏᖅᑕᐅᓂᐊᖅᑎᓪᓗᒋᑦ. 
 

6.18 ᐊᐅᓚᑦᓯᔩ, ᐊᓯᐊᓘᓐᓃᑦ ᐊᖓᔪᖅᑳᖅ ᓇᓗᓇᐃᖅᑕᐅᓯᒪᔪᖅ ᒥᓂᔅᑕᐅᑉ ᑐᖏᓕᖓᓄᑦ; 
ᖃᐅᔨᒃᑲᐃᓂᐊᖅᑐᖅ ᐋᓐᓂᐊᕕᒻᒥᒃ ᖃᓄᖅᑑᕈᑕᐅᔪᓂᒃ ᐊᑦᑐᐊᔪᓂᒃ ᐋᓐᓂᐊᕕᓕᐊᖅᑐᒥᒃ 
ᒪᓕᑦᑕᐅᖁᔨᓂᕐᒨᖓᔪᓂᒃ. ᓄᓇᕗᒻᒥ ᐋᓐᓂᐊᖅᑐᓕᕆᔨ ᐅᕝᕙᓘᓐᓃᑦ ᖃᖓᑦᑕᐅᓯᕆᔨ 
ᖃᐅᔨᒃᑲᐃᓂᐊᖅᑐᖅ ᐋᓐᓂᐊᕕᓕᐊᖅᑐᒥᒃ ᐸᐸᑦᓯᔨᒥᓪᓘᓐᓃᑦ ᐋᖅᑭᑦᑕᐅᔪᓂᒃ ᐋᓐᓂᐊᕕᓕᐊᖅᑐᒥᒃ 
ᒪᓕᑦᑎᖃᖁᔨᓂᕐᒨᖓᔪᓄᑦ. ᐋᓐᓂᐊᕕᓕᐊᖅᑐᖅ ᒪᓕᑦᑎᖃᕈᓐᓇᑐᐃᓐᓇᕆᐊᓕᒃ ᐃᓚᖓᓄᑦ, 
ᐅᕝᕙᓘᓐᓃᑦ ᐋᓐᓂᐊᕕᓕᐊᖅᓯᒪᓂᓕᒫᖓᓄᑦ ᐋᓐᓂᐊᕕᓕᐊᖅᑑᑉ. 
 

6.19 ᐋᓐᓂᐊᕕᓕᐊᖅᑐᒧᑦ ᑲᒪᒋᔭᐅᓂᐊᖅᑑᑉ ᒪᓕᒃᑎᒋᓂᐊᖅᑕᖓ ᐊᖏᖅᑕᐅᑐᐃᓐᓇᕆᐊᓕᒃ ᐃᓚᖓᒍᑦ, 
ᐅᕝᕙᓘᓐᓃᑦ ᑲᒪᒋᔭᐅᓂᐊᖅᑐᖅ ᐊᐅᓪᓚᖅᓯᒪᓂᓕᒫᖓᓂᒃ. 
 

6.20 ᑕᐃᒪᐃᓕᖓᒐᓗᐊᖅᑎᓪᓗᒋ ᐱᕕᖃᖅᑎᑦᓯᓂᐅᔪᑦ 6.16-6.19, ᓄᓇᕗᒻᒥ ᐋᓐᓂᐊᖅᑐᓕᕆᔨ 
ᐊᖏᕈᓐᓇᖅᑐᖅ ᑐᑦᓯᕋᐅᑎᒥᒃ ᐋᓐᓂᐊᕕᓕᐊᖅᑐᒥᒃ ᒪᓕᑦᑎᖃᖅᑎᑦᓯᓂᕐᒧᑦ ᒪᓕᖁᔭᐅᔪᖅ 
ᐊᖓᔪᖅᑳᕆᔭᐅᑉᐸᑦ ᐸᐸᑦᓯᔨᐅᑉᐸᓪᓘᓐᓃᑦ ᒪᓕᑦᑎᐅᔪᖅ ᐋᓐᓂᐊᕕᓕᐊᖅᑐᒥᒃ ᓄᑕᕋᕐᒥᒃ 
ᐋᓐᓂᐊᕕᓕᐊᖅᑐᒥᓪᓗ ᒪᓕᑦᑎ ᑎᑭᐅᑎᓯᒪᑉᐸᑦ ᐱᔪᓐᓇᕐᓂᐅᒋᐊᓕᓐᓄᑦ ᐋᓐᓂᐊᕕᓕᐊᖅᑐᒥᒃ 
ᒪᓕᑦᑎᓄᑦ ᑎᑎᕋᖅᓯᒪᔪᒥ 6.14. 
 

6.21 ᑐᑦᓯᕋᖅᑐᖃᖅᐸᑦ ᐊᐃᑉᐸᖃᖁᔭᐅᓪᓗᓂ ᒪᓕᑦᑎ, ᑎᑎᕋᖅᓯᒪᔪᑦ ᑐᑦᓯᕋᐅᑏᑦ ᕿᒥᕐᕈᔭᐅᓂᐊᖅᑐᑦ 
ᐊᐅᓚᑦᓯᔨᒧᑦ ᐊᓯᐊᓄᓪᓘᓐᓃᑦ ᐊᖓᔪᖅᑳᒧᑦ ᓇᓗᓇᐃᖅᑕᐅᓯᒪᔪᒧᑦ ᒥᓂᔅᑕᐅᑉ ᑐᖏᓕᐊᓄᑦ 
ᓯᕗᒧᑦᑎᑕᐅᓗᑎᓪᓗ ᐃᑲᔪᖅᑎᖓᓄᑦ ᒥᓂᔅᑕᐅᑉ ᑐᖏᓕᖓᑕ − ᐊᐅᓚᓂᓕᕆᔩᑦ 
ᐊᖏᖅᑕᐅᓂᐊᖅᑎᓪᓗᒋᑦ. ᐊᐃᑉᐸᖃᖅᑎᑕᐅᒍᓐᓇᖅᑐᖅ ᒪᓕᑦᑎᐅᔪᖅ ᐃᓚᖓᓂᓚᐅᓱᖔᓗᒃ, 
ᑕᐃᒪᐃᑦᓴᕆᐊᖃᖅᑐᕆᔭᐅᑉᐸᑦ ᓄᓇᕗᒻᒥ ᐋᓐᓂᐊᖅᑐᓕᕆᔨᒧᑦ. 

 
ᑕᑯᔭᐅᔭᕆᐊᓕᐅᑉ ᒪᓕᑦᑎᐊᑕ ᐊᑐᕆᐊᖃᑕᖏᑦ 

6.22 ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᒪᓕᒃᑎᒋᔭᐅᔪᑦ ᐊᑎᓕᐅᕆᐊᖃᖅᐳᑦ ᑲᒪᒋᔭᐅᓂᐊᖅᑐᒧᑦ 
ᒪᓕᒃᑎᒋᔭᐅᓂᕐᒥᓂᒃ ᐊᖏᕈᑎᒥᒃ ᐅᐃᒍᖓ B ᐊᐅᓪᓚᕐᓂᐊᖅᑐᑦ ᐅᓪᓗᐃᑦ ᖃᖓᑦᑕᐅᑎᑦ 
ᐋᖅᑭᒃᓱᖅᑕᐅᓚᐅᙱᓐᓂᖏᓐᓂᒃ.  
 

6.23 ᒪᓕᑦᓯᒪᓂᕐᒥᓂ ᐋᓐᓂᐊᕕᓕᐊᖅᑐᒥᒃ, ᒪᓕᑦᑐᑦ ᑎᒍᒥᐊᖅᑐᑦ ᐅᑯᓇᙵᑦ:  
(a) ᖃᖓᑕᔫᒃᑯᕕᓕᐊᕐᓂᖅ ᖃᖓᑦᑕᕆᐊᓕᓕᒫᓄᑦ ᐋᒡᒐᐅᒐᓗᐊᖅ ᐱᙱᔾᔪᑎᖃᖅᐸᑦ 

ᐋᓐᓂᐊᓂᕐᒨᖓᔪᓂᒃ ᐅᕝᕙᓗ ᐊᐅᓚᑦᓱᓐᓇᖏᑦᑕᖏᓐᓂᒃ ᐋᓐᓂᐊᕕᓕᐊᖅᓯᒪᔪᒥᒃ 
ᒪᓕᑦᑎᐅᑉ; 

(b) ᒪᓕᓐᓂᖅ ᒪᓕᒐᖏᓐᓂᒃ ᐅᑕᖅᑭᕕᐅᑉ ᑐᔪᕐᒥᕕᐅᓪᓘᓐᓃᑦ; 
(c) ᐊᑐᓂᕐᓗᑦᑕᐃᓕᓂᖅ ᐃᒥᖅᓯᒪᑦᑕᐃᓕᓂᕐᓗ, ᓱᕐᕋᓇᖅᑐᓂᓪᓗ; ᒪᓂᑐᐃᓐᓇᖅᑕᐅᔾᔮᖏᑦᑐᑦ 

ᐃᒥᖅᓯᒪᔪᑦ ᓱᕐᕋᓇᖅᑐᑐᖅᓯᒪᔪᓪᓘᓐᓃᑦ; 
(d) ᐅᖃᓕᒪᑦᑕᐃᓕᒪᓂᖅ ᐅᖃᐅᓯᕐᓘᑎᓂᒃ ᐊᒻᒪᓗ/ᐅᕝᕙᓗ ᑎᒥᒃᑯᑦ ᐋᓐᓂᖅᑎᕆᑦᑕᐃᓕᓂᖅ, 

ᒪᓕᒐᕐᓂᓘᓐᓃᑦ ᓯᖁᒥᑦᓯᔪᓂᒃ ᐱᐅᓯᖃᑦᑕᐃᓕᓂᖅ, ᐱᖃᓯᐅᑎᑦᓱᓂ ᐋᓐᓂᖅᑎᕆᓂᖅ 
ᐃᓄᓐᓂᒃ ᐊᒻᒪᓗ/ᐅᕝᕙᓗ ᐱᖁᑎᒋᔭᐅᔪᓂᒃ;  

(e) ᐱᐅᓯᖃᕐᕕᖃᕐᓂᖅ ᐋᓐᓂᐊᕕᓕᐊᖅᓯᒪᔪᒥᒃ, ᐊᓯᓐᓂᒃ ᐊᐅᓪᓚᖅᓯᒪᔪᓂᒃ, 
ᐋᓐᓂᐊᖅᑐᓕᕆᔨᓂᒃ, ᐅᑕᖅᑭᕕᒻᒥ ᑐᔪᕐᒥᕕᓐᓂᓗ ᖃᖓᑕᔫᕐᓂᓪᓗ ᐃᖅᑲᓇᐃᔭᖅᑎᓂᒃ 
ᐱᑦᓯᐊᕐᓗᒋᑦ; 

(f) ᐋᓐᓂᐊᕕᓕᐊᖅᓯᒪᔪᒥ ᓇᔫᑎᕙᓪᓗᑎᑦ ᓇᔫᑎᒋᐊᖃᕐᓂᓕᒫᓐᓂ, ᐱᖃᓯᐅᑎᑦᓱᓂ 
ᑐᔪᕐᒥᖃᑎᖃᕐᓂᖅ ᐅᐸᒍᑎᓂᕐᓗ ᑕᑯᔭᐅᕕᑦᓴᓕᒫᖏᓐᓄᑦ; 

(g) ᐋᓐᓂᐊᕕᓕᐊᖅᓯᒪᔪᖅ ᐅᓂᑦᓯᒪᑉᐸᑦ ᐋᓐᓂᐊᕕᒻᒥ, ᐊᑐᐃᓐᓇᐅᓯᒪᓂᖅ ᐃᑲᔪᕈᓐᓇᕐᓗᑎᑦ 
ᐊᓐᓂᐊᕕᓕᐊᖅᓯᒪᔪᒥᒃ ᑭᙴᒪᒋᔭᖏᓐᓄᑦ; 

(h) ᒪᓕᑦᑐᑦᓴᖅ ᐊᖏᖅᑕᐅᓯᒪᑉᐸᑦ ᑐᙵᕕᐅᑦᓱᓂ ᑐᓵᔨᐅᒍᓐᓇᕐᓂᖅ ᐱᔨᑦᓯᕋᐅᑎᓄᑦ 
ᐊᑦᑐᐊᙱᑦᑐᓄᑦ ᐋᓐᓂᐊᖅᑐᓕᕆᔨᐅᑉ−ᐋᓐᓂᐊᕕᓕᐊᖅᓯᒪᔫᑉ 
ᑐᓴᐅᒪᖃᑦᑕᐅᑎᓂᖏᓐᓄᑦ. ᐋᓐᓂᐊᕕᓕᐊᖅᑐᒥᒃ ᒪᓕᑦᑐᖅ 
ᑕᑯᑦᓴᐅᑎᑦᓯᖁᔭᐅᑐᐃᓐᓇᕆᐊᓕᒃ ᐅᖃᕈᓐᓇᑦᓯᐊᕐᓂᕐᒥᒃ ᑕᒪᒃᑮᓐᓂ ᐋᓐᓂᐊᕕᓕᐊᖅᑑᑉ 
ᐅᖃᐅᓯᖓᓂ ᐊᒻᒪᓗ ᖃᓪᓗᓈᑎᑐᑦ; 

(i) ᒪᓕᑦᓯᒪᓂᖅ ᐋᓐᓂᐊᕕᓕᐊᖅᑐᒥᒃ ᑎᑭᐅᒪᔪᓄᑦ ᐱᓇᓱᐊᕈᓯᕐᓂᑦᒧ ᓯᑕᒪᓄᑦ ᑭᖑᓕᕇᓪᓗᑎᒃ;  
(j) ᐅᔾᔨᖅᑐᑦᓯᐊᕐᓂᖅ ᐋᓐᓂᐊᕕᓕᐊᖅᓯᒪᔫᑉ ᖃᓄᐃᓐᓂᖓᓂᒃ ᐄᔭᒐᖏᓐᓂᓪᓗ; ᐊᒻᒪᓗ 

(k) ᐃᓄᖕᓂᑦ ᖃᒡᓕᑦᑎᓗᐊᖅᑕᐃᓕᒪᕙᒡᓗᒍᑦ, ᐊᒡᒐᒃᑎᑦ ᐅᐊᓴᖃᑦᑕᐃᓐᓇᕐᓗᒋᑦ ᒪᓕᒡᓗᒋᓪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᖁᔭᖏᑦ ᓇᖕᒥᓂᖅ ᐸᐸᑦᑎᔾᔪᑎᓄᑦ ᐊᑐᖁᔭᐅᔪᓄᑦ. 

 
6.24 ᓇᓗᓇᐃᖅᑕᐅᑉᐸᑦ ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᒪᓕᑦᓯᐊᙱᒋᐊᖓ ᑎᒍᒥᐊᕆᐊᓕᒻᒥᓂᒃ 

ᑕᐃᒪᐃᓕᖓᒻᒪᑕ ᐋᓐᓂᐊᕕᓕᐊᖅᑐᒥᒃ ᒪᓕᑦᑐᑦ ᐊᖏᖃᑎᒌᖃᑎᒌᒍᑎᖓᓐᓂ (ᐃᓱᐊᓃᑦᑐᖅ B) 
ᑕᐃᒫᓪᓗ ᓇᓗᓇᐃᔭᖅᑕᐅᓯᒪᒻᒪᑦ ᑎᑎᕋᖅᓯᒪᔪᒥ 6.23, ᐊᐅᓚᑦᓯᔨ ᐊᓯᐊᓘᓐᓃᑦ ᓇᓗᓇᐃᖅᑕᐅᔪᖅ 
ᐊᖓᔪᖅᑳᖅ ᒥᓂᔅᑕᐅᑉ ᑐᖏᓕᖓᓄᑦ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᖅ ᐅᑯᓇᙵᑦ 
ᐊᐅᓚᔾᔭᒋᐊᕈᑕᐅᒋᐊᓕᓐᓂᒃ: 
(a) ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᑕᑯᓐᓈᖅᑕᐅᓯᒍᓐᓇᖅᑐᖅ ᒪᓕᑦᓯᒪᔪᑦᓴᐅᙱᒋᐊᖓ 

ᒪᓕᖃᑦᑕᑐᑦᓴᐅᙱᒋᐊᖓᓗ ᓯᕗᓂᑦᑎᓐᓂ; 
(b) ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᐊᑭᓖᑎᑕᐅᒍᓐᓇᖅᑐᖅ ᐊᑭᓕᕆᐊᓕᓐᓂᒃ ᐊᑦᑐᐊᔪᓂᒃ 

ᖃᖓᑦᑕᐅᑎᓄᑦ ᐱᖃᓯᐅᑎᑦᓱᑎᒃ ᐅᐸᑦᑕᐅᓯᒪᙱᑦᑐᑦ ᑕᑯᔭᐅᕕᑦᓴᐅᔪᒥᓃᑦ; 
(c) ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᐊᑭᓖᖁᔭᐅᒍᓐᓇᖅᑐᖅ ᓇᒻᒥᓂᕐᓗ ᐋᖅᑭᑦᓱᐃᓗᓂ 

ᖃᖓᑦᑕᐅᑎᓂᒃ, ᐱᖃᓯᐅᑎᑦᓱᑎᒃ ᑐᔪᕐᒥᐅᑏᑦ, ᓂᕆᔾᔪᑏᑦ ᐊᒻᒪᓗ ᓄᓇᒃᑯᑦ ᐃᖏᕐᕋᔾᔪᑏᑦ; 
ᐊᒻᒪᓗ/ᐅᕝᕙᓗ 

(d) ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᑎᒍᒥᐊᕈᓐᓇᖅᑐᖅ ᓱᕋᑦᑎᖅᑕᐅᓯᒪᔪᓂᒃ 
ᐱᑦᓯᐊᖏᓐᓂᒃᑯᑦ, ᐋᓐᓂᖅᑎᕆᓂᒃᑯᑦ ᒪᓕᒐᕐᓂᓘᓐᓃᑦ ᓯᖁᑦᑎᕆᓂᒃᑯᑦ. 
 

ᐋᓐᓂᐊᕐᕕᓕᐊᖅᑐᓄᑦ ᒪᓕᒃᑎᑦ ᐊᓯᔾᔨᖅᑕᐅᓂᖅ 
6.25 ᑎᓴᒪᑦ ᐱᓇᓱᐊᕈᓰᖕᓄᑦ ᐋᓐᓂᐊᕐᕕᓕᐊᖅᑐᒧᑦ ᒪᓕᒃᑎᒋᔭᐅᔪᒧᑦ, ᒪᓕᒃᑎᒋᔭᐅᔪᖅ ᑐᒃᓯᕋᕈᓐᓇᖅᑐᖅ 

ᑐᑭᒧᐊᒃᑎᑦᑎᔨᒧᑦ ᐅᕝᕙᓗ ᑎᒃᑯᐊᖅᑕᐅᓯᒪᔪᕐᒧᑦ ᒥᓂᔅᑕᐅᑉ ᑐᒡᓕᐊᓂᑦ, ᐊᖏᕐᕋᐅᔪᒪᓗᓂᑦ, 
ᐊᓯᐊᓂᒡᓗ ᒪᓕᒃᑎᖃᓕᖅᑎᑕᐅᓗᓂᑦ.  

 
6.26 ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᑐᓂᓯᒍᓐᓇᖅᑐᖅ ᐊᔪᐃᓐᓇᕆᐊᒃᑲᓐᓂᕈᑎᓂᒃ ᑎᓕᔭᐅᓯᒪᔪᓄᑦ 

ᐋᓐᓂᐊᕕᓕᐊᖅᑐᓄᑦ ᐊᔪᐃᓐᓇᕆᐊᒃᑲᓐᓂᕈᑎᓄᑦ ᕿᒥᕐᕈᔨᓄᑦ ᐊᖏᕐᕋᕈᒪᓗᓂ ᐱᓇᓱᐊᕈᓰᑦ ᓯᑕᒪᑦ 
ᐊᓂᒍᓚᐅᖅᑎᓐᓇᒋᑦ ᐋᓐᓂᐊᕕᓕᐊᖅᓯᒪᔪᒥᒃ ᑲᒪᒋᔭᖃᖅᓱᓂ. 

6.27 ᐋᓐᓂᐊᕕᓕᐊᖅᓯᒪᔪᒥᒃ ᒪᓕᑦᓯᒪᔪᖅ ᑲᔪᓯᑦᓯᐊᖏᑉᐸᑦ ᐋᓐᓂᐊᕕᓕᐊᖅᓯᒪᔪᖅ ᐃᓱᓕᑦᓯᓚᐅᖅᑎᓐᓇᒍ, 
ᐃᓇᖐᔪᑦᓴᖅ ᒪᓕᑦᓯᒪᔪᒥᒃ ᓇᓗᓇᐃᖅᑕᐅᒍᓐᓇᖅᑐᖅ ᐋᓐᓂᐊᕕᓕᐊᖅᓯᒪᔪᒧᑦ ᐊᖏᖅᑕᐅᓗᓂᓗ 
ᐋᓐᓂᐊᕕᑦᑎᒍᑦ ᐊᐅᓚᕈᓐᓇᕆᐊᖓ. 

 
ᐋᓐᓂᐊᕐᕕᓕᐊᖅᓄᑦ ᒪᓕᒃᑏᑦ 
 
ᒪᓕᒃᑎᐅᔪᓐᓇᖅᑐᑦ 

6.28 ᐋᓐᓂᐊᕕᓕᐊᖅᑐᒥᒃ ᒪᓕᑦᑐᖃᕈᓐᓇᖅᑐᑦ ᑐᙵᕕᐅᓗᑎᒃ ᐋᓐᓂᐊᕕᒻᒥᒃ ᓇᓗᓇᐃᖅᓯᓂᐅᔪᓄᑦ 
ᓄᓇᕗᒻᒥ ᐋᓐᓂᐊᖅᑐᓕᕆᔨᒧᑦ. 

ᑲᒪᒋᔭᐅᓂᐊᖅᑑᑉ ᒪᓕᒃᑎᖓᑕ ᐃᑲᔫᑎᒃᓴᖏᑦ 
6.29 ᐋᓐᓂᐊᕕᓕᐊᖅᑐᓄᑦ ᐃᑲᔫᑏᑦ ᐊᑐᐃᓐᓇᐅᑎᑕᐅᔪᑦ ᐋᓐᓂᐊᕕᓕᐊᖅᑐᓂᒃ ᒪᓕᑦᑐᓄᑦ 

ᐱᖃᓯᐅᔾᔨᔪᑦ ᐅᑯᓇᙵᑦ: 
(a) ᐋᓐᓂᐊᕕᒻᒧᑦ ᖃᖓᑦᑕᐅᑏᑦ ᐅᑎᒧᓪᓗ ᖃᓂᓐᓂᖅᐹᒧᑦ ᐊᖏᖅᑕᐅᓯᒪᔪᒧᑦ ᑐᑦᑕᕐᕕᒻᒧᑦ 

ᐅᑯᑎᒎᓇ: 
i. ᑎᑭᑉᐸᑦᑐᑎᒍᑦ ᖃᖓᑕᔫᒃᑯᑦ ᖃᖓᑦᑕᐅᑕᐅᒐᔪᑦᑐᑎᒍᑦ; 
ii. ᓵᑕᖅᑕᐅᓯᒪᔪᑦ ᖃᖓᑕᓲᑦ ᐊᑭᓕᒐᕐᓂᕌᖓᑕ ᐊᑭᑐᓗᐊᙱᒃᑳᖓᑕᓗ 

ᐋᖅᑭᒃᑕᐅᓯᒪᔪᑦ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓂᒃ ᐊᑐᖅᑕᐅᖔᕈᓐᓇᖅᑐᑦ; 
iii. ᓄᓇᒥ ᐃᖏᕐᖃᔾᔪᑎᖃᕆᐊᖃᖅᐳᑦ ᐅᓯᔭᐅᓪᓗᓂ ᐋᓐᓂᐊᕕᓕᐊᖅᑐᖅ 

ᐊᖏᖅᑕᐅᓯᒪᔪᑦ ᐋᓐᓂᐊᕖᑦ ᐊᑯᕐᖓᓐᓂ; 
iv. ᖃᖓᑕᔫᒃᑯᑦ ᑐᐊᕕᕐᓇᖅᑐᒃᑯᑦ ᑐᐊᕕᕐᓇᖅᑐᓕᕆᐊᖑᒋᐊᖃᖅᐸᑦ 

ᐅᕝᕙᓘᓐᓃᑦ ᐊᔾᔨᐅᖏᑦᑐᓂᒃ ᐊᑑᑎᕕᐅᒋᐊᖃᖅᐸᑦ; ᐊᒻᒪᓗ 
v. ᐊᑭᖏᑦ ᐃᖏᕐᕋᔾᔪᑎᓅᖓᔪᑦ ᐋᓐᓂᐊᕕᓕᐊᕆᐊᓕᑦᑕᖃᖅᐸᑦ 

ᖃᓂᒻᒪᔪᐹᓗᒻᒥᒃ ᓱᑕᐃᖅᑐᒥᓪᓘᓐᓃᑦ ᐊᓯᓃᑦᑐᒥᒃ ᐊᖏᖅᑕᐅᓯᒪᔪᒧᑦ 
ᖃᓂᓐᓂᖅᐹᒧᑦ ᐋᓐᓂᐊᕕᒻᒧᑦ (ᑐᙵᕕᐅᓗᑎᒃ ᐊᑐᐃᓐᓇᐅᑎᑕᐅᔪᑦ 
ᑐᑭᓯᒪᐅᖃᑎᒌᓐᓂᖏᑦᑎᒍᑦ ᐋᓐᓂᐊᖅᑐᓕᕿᔨᒃᑯᑦ ᐊᒻᒪᓗ ᒥᓂᔅᑕᐅᕕᖓᑦᑕ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ). 

(b) ᑐᔪᕐᒥᐅᑏᑦ ᓂᕆᔾᔪᑏᓪᓗ ᒐᕙᒪᒃᑯᑦ ᓄᓇᕗᒻᒥ ᐊᑭᖏᑦᑎᒍᑦ ᐊᖏᖅᑕᐅᓯᒪᔪᓂ ᑐᔪᕐᒥᕕᓐᓂ 
ᑐᙵᕕᐅᑦᓱᓂ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒪᓕᒐᖏᑦ; ᐊᒻᒪᓗ 

(c) ᐃᖏᕐᕋᔾᔪᑎᐅᒋᐊᓖᑦ ᐊᑯᕐᖓᓐᓂ ᐊᖏᕐᕋᕆᔭᐅᔫᑉ, ᐊᖏᖅᑕᐅᓯᒪᔪᑦ ᐋᓐᓂᐊᕖᑦ, ᑐᔪᕐᒥᕖᑦ 
ᒥᕝᕖᓪᓗ. 

 
ᓂᕈᐊᕐᓂᖅ ᐱᐊᕋᐃᑦ ᐊᐅᓪᓚᕐᓂᖏᓐᓅᖓᔪᓂᒃ 
 
ᐃᓅᓵ ᖃᖓᑦᑕᐅᓯᖅᑕᐅᔪᓐᓇᖅᑐᑦ 
 

6.30 ᐊᑦᑕᓇᖅᑐᒨᕈᑕᐅᓚᖓᙱᑐᐊᖅᐸᑦ ᐱᐊᕋᐅᑉ ᖃᓄᐃᙱᑦᓯᐊᕐᓂᖓᓄᑦ, ᑐᙵᕕᐅᑦᓱᑎᓪᓗ 
ᑎᑎᕋᖅᓯᒪᔪᑦ 6.31-6.33, ᓄᑕᕋᖅ ᒪᓕᒍᓐᓇᖅᑐᖅ ᐊᖓᔪᖅᑳᒥᓂᒃ ᐸᐸᑦᓯᔨᒥᓂᓪᓘᓐᓃᑦ 
ᐋᓐᓂᐊᕕᓕᐊᕐᓗᑎᒃ, ᐱᖃᓯᐅᑎᑦᓱᓂ ᐋᓐᓂᐊᕕᓕᐊᖅᑐᖅ ᓄᑦᑕᕈᓐᓇᖏᑉᐸᑦ ᐊᖓᔪᖅᑳᕆᔭᐅᓗᓂ 
ᐸᐸᑦᓯᔨᐅᓗᓂᓘᓐᓃᑦ ᐱᐊᕋᕐᒧᑦ.  
(a) ᐊᖓᔪᖅᑳᕆᔭᐅᔪᖅ ᐸᐸᑦᓯᔨᓘᓐᓃᑦ ᒪᓕᑦᑐᖅ ᐋᓐᓂᐊᕕᓕᐊᖅᑐᒥᒃ ᓄᑕᕋᕐᒥᒃ, 

ᓇᑦᓴᕈᓐᓇᖅᑐᖅ ᐱᐊᕋᕐᒥᓂᒃ ᐋᓐᓂᐊᕕᓕᐊᕐᓗᓂ.  

(b) ᐸᐃᕆᔭᐅᓂᖅ, ᐋᓐᓂᐊᕕᓕᐊᖅᑐᖅ ᒪᓕᑦᓯᒪᔪᕐᓗ ᐅᐸᒍᑎᑎᓪᓗᒋᒃ ᑕᑯᔭᐅᕕᑦᓴᒧᑦ 
ᑎᒍᒥᐊᖅᑕᐅᕗᖅ ᐊᖓᔪᖅᑳᕆᔭᐅᔪᒧᑦ ᐸᐸᑦᓯᔨᒧᓪᓘᓐᓃᑦ. 

 
ᐊᖏᖅᑕᐅᓂᐅᕙᒃᑐᑦ ᓄᑕᕋᓛᒧᑦ ᖃᖓᑦᑕᐅᓯᖅᑕᐅᓂᖓᓄᑦ 

 
6.31 ᓄᓇᕗᒥ ᐋᓐᓂᐊᖅᑐᓕᕆᔩᑦ ᑐᓂᓯᒋᐊᓖᑦ ᐋᓐᓂᐊᕕᓕᐊᖅᑐᒧᑦ ᒪᓕᑦᑎᖃᖁᔨᔪᓂᒃ ᐊᐅᓚᑦᓯᔨᒧᑦ, 

ᐅᕝᕙᓗ ᐊᖓᔪᖅᑳᒧᑦ ᓇᓗᓇᐃᖅᑕᐅᓯᒪᔪᒧᑦ ᒥᓂᔅᑕᐅᑉ ᑐᖏᓕᖓᓄᑦ, ᐊᖏᖅᑕᐅᓂᐊᖅᑎᓪᓗᒋᑦ. 
(a) ᑐᑦᓯᕋᐅᑏᑦ ᐱᐊᕋᒡᒋᕈᒪᓗᑎᒃ ᐊᖏᖅᑕᐅᔾᔮᖏᑦᑐᑦ ᐱᐊᕋᖅ ᐊᕐᕌᒍᖅᑖᑐᐃᓐᓇᕆᐊᖃᖅᐸᑦ 

ᒪᕐᕉᓐᓂᒃ ᐋᓐᓂᐊᕕᓕᐊᖅᓯᒪᓂᕐᒥᓂ 
 

6.32 ᐱᐊᕋᒡᒋᕈᒪᓗᓂ ᑐᑦᓯᕋᐅᑏᑦ ᑐᓂᔭᐅᒋᐊᓖᑦ ᑎᑎᖅᑲᐅᓗᑎᒃ ᐱᖃᓯᐅᑎᑦᓱᑎᒃ ᐅᑯᐊ ᑐᓴᕋᑦᓴᐃᑦ: 
(a) ᓇᓗᓇᐃᖅᓯᓂᖅ ᐸᐃᕆᑦᓯᔪᑦᓴᖅᑕᖃᕆᐊᖓ ᐱᐊᕋᕐᒥᒃ ᐋᓐᓂᐊᕕᓕᐊᖅᑐᖅ 

ᑐᑯᔭᐅᕕᖃᕐᓂᖓᓂᒃ ᑕᐃᒪᐃᑦᓴᕆᐊᖃᖅᐸᑦ; ᐊᒻᒪᓗ 
(b) ᓇᓗᓇᐃᖅᓯᓂᖅ ᓄᓇᕗᒻᒥ ᐋᓐᓂᐊᖅᑐᓕᕆᔨᒥᒃ ᐋᓐᓂᐊᕕᒻᒥ ᐃᓅᓕᓴᖅᑕᐅᓂᖓ 

ᐋᓐᓂᐊᕕᓕᐊᐅᖅᓯᒪᔫᑉ ᖃᓄᐃᙱᓯᐊᕐᓂᖓᓄᑦ ᐊᑦᑕᓇᙱᒋᐊᖓ ᐱᐊᕋᕐᒧᑦ. 
 

6.33 ᐊᐅᓚᑦᓯᔨ, ᐊᓯᐊᓘᓐᓃᑦ ᐊᖓᔪᖅᑳᖅ ᓇᓗᓇᐃᖅᑕᐅᓯᒪᔪᖅ ᒥᓂᔅᑕᐅᑉ ᑐᖏᓕᖓᓄᑦ, 
ᖃᐅᔨᒃᑲᐃᓂᐊᖅᑐᖅ ᐋᓐᓂᐊᕕᓕᐊᖅᑐᒥᒃ ᐸᐸᑦᓯᔨᒥᓪᓘᓐᓃᑦ ᐋᖅᑭᑦᑕᐅᔪᓂᒃ ᐱᔾᔪᑎᖃᖅᑐᓂᒃ 
ᐱᐊᕋᒡᒋᕈᒪᓂᕐᒥᒃ ᐋᓐᓂᐊᕕᓕᐊᕐᓗᓂ. 

 
 
ᐅᑎᖅᑎᑕᐅᓂᖓ ᐃᓅᒍᓐᓃᖅᑑᑉ 

6.34 ᐋᓐᓂᐊᕕᓕᐊᖅᓯᒪᔪᖅ, ᐋᓐᓂᐊᕕᓕᐊᖅᑐᒥᒃ ᒪᓕᑦᑐᖅ ᐅᕝᕙᓘᓐᓃᑦ ᐋᓐᓂᐊᓯᐅᖅᑎ ᒪᓕᑦᓯᒪᔪᖅ 
ᐃᓅᒍᓐᓃᕐᓂᖅᐸᑦ ᐊᖏᖅᑕᐅᓯᒪᓗᑎᒃ ᐊᐅᓪᓚᖅᓯᒪᓂᖏᑦ, ᐅᑯᐊ ᐃᑲᔫᑏᑦ ᐊᑐᐃᓐᓇᐅᓂᐊᖅᑐᑦ: 
(a) ᑎᒥ ᐱᕙᒌᔭᕐᓗᒍ ᓈᒻᒪᒃᓯᓕᕐᓗᒍ ᖃᖓᑕᓲᕐᒥ ᒪᓕᒃᑕᐅᒋᐊᓕᖕᓄᑦ; ᐊᒻᒪ 
(b) ᑎᒥᖓ ᐊᐅᓪᓚᖅᑎᑕᐅᓂᐊᖅᑐᖅ ᓄᓇᕗᒻᒥ ᓄᓇᓕᐅᔪᒧᑦ ᐊᖏᕐᕋᕆᔭᒥᓄᑦ ᐊᑭᑭᓛᒃᑯᑦ 

ᐊᑭᑭᓛᒥᓪᓗ ᐴᖃᕐᓗᓂ ᖃᖓᑕᔫᓕᕆᔨᒃᑯᑦ ᒪᓕᒐᖓᑎᒍᑦ. 
i. ᑐᒃᓯᕋᖅᑐᖃᖅᑎᓪᓗᒍ ᐃᓚᖏᓐᓂᒃ ᐊᖏᖅᑕᐅᔪᕐᓗ ᒪᓕᒃᖢᒍ 

ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᒧᑦ, ᑎᒥ ᐅᑎᖅᑎᑕᐅᔪᓐᓇᖅᑐᖅ ᓄᓇᓕᖕᓄᑦ 
ᑭᓯᐊᓂ ᐃᓅᔪᓐᓂᓚᐅᖅᑐᖅ ᑭᖑᓪᓕᕐᒥ ᓇᓂ ᓄᓇᖃᓚᐅᕐᓂᖅᐸᑦ 
ᐊᑭᓖᒃᑲᓐᓂᕆᐊᖃᙱᑐᐊᖅᐸᑕ ᐃᓄᓕᕆᔨᒃᑯᑦ;  
 

6.35 ᐃᓚᒋᔭᐅᔪᑦ ᐅᕝᕙᓘᓐᓃᑦ ᕿᒻᒪᑯᒋᔭᐅᔪᖅ ᑐᖁᔪᒧᑦ ᐊᑭᓖᔪᒪᔪᓐᓇᖅᐳᑦ ᐃᑲᔫᑎᑦ ᐊᑐᙱᓪᓗᒋᑦ 
ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓂ ᐊᑐᐃᓐᓇᕈᖅᑎᑕᐅᔪᑦ ᐊᑐᐊᒐᖅ ᒪᓕᒡᓗᒍ ᐃᓚᖓ 6.34 
(a) ᐊᒻᒪ (b) ᖁᓛᓂ.  

 
ᐅᓐᓂᕐᓘᑎᑦ 

6.36 ᐋᓐᓂᐊᕕᓕᐊᖅᑐᖅ ᐸᐸᑦᓯᔨᓘᓐᓃᑦ, ᐋᓐᓂᐊᕕᓕᐊᖅᑐᒥᓪᓗ ᒪᓕᑦᑎ ᐱᔪᓐᓇᐅᑎᓕᒃ 
ᐊᔪᐃᓐᓇᕆᐊᒃᑲᓐᓂᕈᑎᖃᕈᓐᓇᕐᓂᕐᒥᒃ ᐋᖅᑭᑦᑕᐅᔪᒥᒃ ᐋᓐᓂᐊᕕᒻᒧᑦ ᐊᐅᓪᓚᕐᓂᕐᒨᖓᔪᓂᒃ 
ᐊᔪᐃᓐᓇᕆᐊᒃᑲᓐᓂᕈᑎᓂᓪᓗ ᑎᑎᕋᖅᓯᒪᒋᐊᖃᖅᓱᓂ ᑎᑎᕋᕐᓗᓂ ᐊᖏᖅᑕᐅᓯᒪᔪᓂ 
ᐊᔪᐃᓐᓇᕆᐊᒃᑲᓐᓂᕈᑎᓅᖓᔪᓂ ᑎᑎᕋᕐᕕᑦᓴᓂ ᐃᓱᐊᓃᑦᑐᖅ C−ᒥ. 



 
   ᒪᒃᐱᖅᑐᒐᖅ 17 26−ᖑᓪᓗᑎᒃ 

(a) ᐊᔪᐃᓐᓇᕆᐊᒃᑲᓐᓂᕈᑎᓂᒃ ᑎᑎᕋᕐᕕᑦᓴᖅ ᐃᓗᓕᖃᖅᑐᖅ ᑐᑦᑕᕐᕕᐅᔪᓂᒃ 
ᐊᔪᐃᓐᓇᕆᐊᒃᑲᓐᓂᕈᑎᓂᒃ ᐊᐅᓪᓚᑎᑦᓯᕕᐅᒋᐊᓖᑦ ᐃᓱᒪᑦᓴᖅᓯᐅᕈᑕᐅᓂᐊᖅᐸᑕ. 
 

6.37 ᑎᑎᕋᓕᕈᓂ ᐊᔪᐃᓐᓇᕆᐊᒃᑲᓐᓂᕈᑎᓂᒃ ᑎᑎᕋᕐᕕᑦᓴᓂ, ᐋᓐᓂᐊᕕᓕᐊᖅᑐᖅ, ᐸᐸᑦᓯᔨᓘᓐᓃᑦ, 
ᐋᓐᓂᐊᕕᓕᐊᖅᑐᒥᓪᓘᓐᓃᑦ ᒪᓕᑦᑎ ᐱᖃᓯᐅᔾᔨᒋᐊᓕᒃ ᐅᑯᓇᙵᑦ: 
(a) ᓱᒻᒪᑦ ᐋᓐᓂᐊᕕᓕᐊᕐᓂᕐᒧᑦ ᐃᑲᔫᑏᑦ ᑐᑦᓯᕌᖑᒻᒪᖔᑕ; 
(b) ᓱᒻᒪᑦ ᐋᓐᓂᐊᕕᓕᐊᖅᑐᖅ ᒪᓕᑦᑎᖃᖁᔭᐅᓯᒪᒻᒪᖔᖅ, ᐊᑑᑎᓂᖃᖅᐸᑦ; 
(c) ᐊᑎᖏᑦ ᓄᓇᕗᒻᒥ ᐋᓐᓂᐊᖅᑐᓕᕆᔩᑦ ᒥᓂᔅᑕᐅᕕᐅᔪᒥᓘᓐᓃᑦ ᐃᖅᑲᓇᐃᔭᖅᑏᑦ 

ᐃᓚᐅᓯᒪᔪᑦ ᖃᓄᖅᑑᕈᑕᐅᑎᓪᓗᒍ ᐋᓐᓂᐊᕕᒻᒧᑦ ᐊᐅᓪᓚᕆᐊᖃᕐᓂᖅ; 
(d) ᐋᓐᓂᐊᕕᓕᐊᖅᑑᑉ ᓄᓇᕗᒻᒥ ᐋᓐᓂᐊᕕᓕᐊᖅᑐᖅᓯᐅᑎᖓ ᐊᐅᑦᑕᔫᖅ; ᐊᒻᒪᓗ 
(e) ᐱᔾᔪᑎ (ᓲᕐᓗ ᑐᙵᕕᐅᔪᑦ) ᐊᔪᐃᓐᓇᕆᐊᒃᑲᓐᓂᕈᑎᒧᑦ ᑐᓂᔭᐅᔪᒧᑦ. 

 
6.38 ᐋᓐᓂᐊᕕᓕᐊᖅᑐᓄᑦ ᐊᔪᐃᓐᓇᕆᐊᒃᑲᓐᓂᕈᑎᓂᒃ ᕿᒥᕐᕈᔨ ᕿᒥᕐᕈᓂᐊᖅᑐᖅ 

ᐊᔪᐃᓐᓇᕆᐊᒃᑲᓐᓂᕈᑎᓂᒃ ᐃᓗᐊᓂ ᐅᓪᓗᐃᑦ ᑕᓪᓕᒪᑦ ᐃᖅᑲᓇᐃᔭᕐᓇᐃᑦ ᖃᐅᔨᓴᑦᓯᐊᕐᓗᓂ 
ᐃᓗᓕᖃᕋᓗᐊᕐᒪᖔᖅ ᓈᒻᒪᑦᓴᑐᓂᒃ ᐃᓱᒪᑦᓴᖅᓯᐅᕈᑕᐅᒍᓐᓇᖅᑐᓂᒃ ᐊᔪᐃᓐᓇᕆᐊᒃᑲᓐᓂᕈᑎᒧᑦ; 
ᖃᓄᖅᑑᕈᑎᖃᓕᕐᓗᓂ ᑐᓴᖅᑎᑦᓯᓗᓂᓗ ᐋᓐᓂᐊᕕᓕᐊᕆᐊᓕᒻᒥᒃ ᐸᐸᑦᓯᔨᒥᓪᓘᓐᓃᑦ ᐋᖅᑭᑦᑕᐅᔪᒥᒃ 
ᑎᑎᕋᖅᓯᒪᔪᖅᑎᒍᑦ ᐅᓪᓗᐃᑦ ᖁᓕᑦ ᐃᓗᐊᓐᓂ ᐃᖅᑲᓇᐃᔭᕐᓇᐅᑎᓪᓗᒍ ᐋᓐᓂᐊᕕᓕᐊᕆᐊᕐᓂᐅᑉ 
ᒥᑦᓵᓄᑦ; ᐅᕝᕙᓗ ᐅᓪᓗᐃᑦ 30 ᐃᓗᐊᓐᓂ ᐋᓐᓂᐊᕕᒻᒧᑦ ᐊᐅᓚᕆᐊᖃᖅᓯᒪᓂᖅ ᐊᑑᑎᒌᖅᓯᒪᑉᐸᑦ. 
(a) ᐊᑐᐃᓐᓇᐅᑎᑦᓯᓕᕈᓂ ᐋᓐᓂᐊᕕᓕᐊᕆᐊᓕᒻᒧᑦ ᐸᐸᑦᓯᔨᒧᓪᓘᓐᓃᑦ ᑎᑎᕋᖅᓯᒪᔪᓂᒃ 

ᐋᖅᑭᑦᑕᐅᔪᓂᒃ, ᐋᓐᓂᐊᕕᓕᐊᕆᐊᓕᓐᓄᑦ ᐊᔪᐃᓐᓇᕆᐊᒃᑲᓐᓂᕈᑎᓂᒃ ᕿᒥᕐᕈᔨ 
ᓇᓗᓇᐃᔭᐃᓂᐊᖅᑐᖅ ᐱᔾᔪᑕᐅᔪᓂᒃ ᐋᖅᑭᑦᑕᐅᔪᒧᑦ. 
 

6.39 ᐋᓐᓂᐊᕕᓕᐊᖅᑐᖅ ᐸᐸᑦᓯᔨᓘᓐᓃᑦ, ᐊᒻᒪᓗ ᐋᓐᓂᐊᕕᓕᐊᖅᑐᒥᒃ ᒪᓕᑦᑎ ᐱᔪᓐᓇᐅᑎᖃᖅᑐᑦ 
ᐊᔪᐃᓐᓇᕆᐊᒃᑲᓐᓂᕈᓐᓇᕐᓂᕐᒥᒃ ᐋᖅᑭᑦᑕᐅᔪᓂᒃ ᐋᓐᓂᐊᕕᒻᒧᑦ ᐊᐅᓪᓚᕆᐊᖃᕐᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕈᑎᓂᒃ ᕿᒥᕐᕈᔨᒧᑦ ᐱᔾᔪᑕᐅᓪᓗᓂ ᐋᓐᓂᐊᕕᒻᒧᑦ ᐊᐅᓪᓚᕆᐊᖃᕐᓂᖅ 
ᐊᔪᐃᓐᓇᕆᐊᒃᑲᓐᓂᕈᑏᓪᓗ ᑎᑎᕋᖅᓯᒪᒋᐊᖃᖅᓱᑎᒃ ᒥᓂᔅᑕᐅᑉ ᑐᖏᓕᖓᓄᑦ. ᐋᖅᑭᑦᑕᖓ ᒥᓂᔅᑕᐅᑉ 
ᑐᖏᓕᖓᑕ ᑕᐃᒪᐃᓕᖓᓂᐊᓕᖅᑐᖅ, ᖁᑦᓯᓂᖅᓴᒥᒃ ᐊᔪᐃᓐᓇᕆᐊᒃᑲᓐᓂᕈᑎᑕᖃᙱᑦᑐᖅ. 
ᐋᖅᑭᑦᑕᖓ ᒥᓂᔅᑕᐅᑉ ᑐᖏᓕᖓᑕ ᑕᐃᒪᐃᓕᖓᓂᐊᓕᖅᑐᖅ, ᖁᑦᓯᓂᖅᓴᒥᒃ 
ᐊᔪᐃᓐᓇᕆᐊᒃᑲᓐᓂᕈᑎᑕᖃᙱᑦᑐᖅ. 
 

6.40 6.40 ᒪᓕᑦᓯᒪᔪᒥᒃ ᐊᐃᑉᐸᖃᖅᑎᓯᒐᓱᐊᕐᓂᕐᒨᖓᔪᑦ ᐋᖅᑭᑦᑕᐅᔪᑦ 
ᐊᔪᐃᓐᓇᕆᐊᒃᑲᓐᓂᕈᑕᐅᒍᓐᓇᙱᑦᑐᑦ. 

 
7.0 ᓵᑕᐅᔪᓐᓇᕐᓂᖅ 

7.1 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓂᓯᖃᑦᑕᕐᓂᐊᖅᐳᑦ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ ᐱᔾᔪᑎᓕᖕᒥᒃ 
ᐊᐅᓚᑕᐅᓂᖓᓂᒃ ᐊᑐᐊᒐᖅ ᒥᓂᔅᑕᒧᑦ. 

 
8.0 ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 

8.1 ᑮᓇᐅᔭᖃᕐᓂᒧᑦ ᓱᓇᒃᑯᑖᑦ ᐱᓯᒪᔭᐅᔭᕆᐊᓖᑦ ᐊᑐᖅᖢᑎᒃ ᑖᔅᓱᒥᖓ ᐊᑐᐊᒐᕐᒥᒃ ᑕᐃᒪᐃᓕᖓᓂᐅᔪᑦ 
ᐊᖏᑦᑕᐅᓂᕐᒧᑦ ᒪᓕᒐᓕᐅᕐᕕᖕᒥᑦ ᐊᒻᒪᓗ ᐊᑐᐃᓐᓇᐅᓂᖏᑦ ᑮᓇᐅᔭᑦ ᓈᒻᒪᒃᑐᒥᑦ 
ᑮᓇᐅᔭᖅᑑᓂᓄᑦ. 



 
   ᒪᒃᐱᖅᑐᒐᖅ 18 26−ᖑᓪᓗᑎᒃ 

 
9.0 ᐱᔪᓐᓇᐅᑎᒋᔭᐅᔪᖅ ᒥᓂᔅᑕᐅᖃᑎᒌᓂᑦ 

9.1 ᑕᕝᕙᓂ ᐊᑐᐊᒐᕐᒥᑦ ᖃᓄᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᒐᔭᖏᑦᑐᖅᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ 
ᐃᓱᒪᓕᐅᖅᑕᖓᓂ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᐊᖑᓗᓂ ᑮᓇᐅᔭᕐᓂᑦ 
ᑐᓐᓂᕈᑎᑖᖅᑎᑕᐅᓗᑎᒃ ᐃᑲᔫᑎᓂᒡᓘᓐᓃ ᓯᓚᑖᓂ ᒪᓕᒐᖏᓐᓂᒃ ᐊᑐᐊᒐᑎᒍᑦ. 

 
10.0 ᐃᓱᓕᕕᒃᓴᖓᓐᓄᑦ ᑎᑎᕋᖅᓯᒪᓂᖓ 

10.1 ᐅᓇ ᐊᑐᐊᒐᖅ ᐃᓱᓕᑦᓯᒍᒫᖅᑐᖅ ᒫᑦᓯ 31, 2024. 
 
11.0 ᖃᐅᔨᒋᐊᕐᕕᒃᓴᖅ 

ᐋᓐᓂᐊᕕᖕᒧ ᐃᖏᕐᕋᔾᔪᑎᓄᑦ ᐱᓕᕆᔨ 
ᑎᑎᖅᑲᒃᑯᕕᐊ 1000, ᐃᓂᐊ 1037 
ᐃᖃᓗᐃᑦ, ᓄᓇᕗᑦ X0A 0H0 
ᐊᑭᖃᙱᑦᑐᒃᑯᑦ: 1-866-371-3305 
ᐅᖄᓚᐅᑦ: 1-867-975-5759 
ᓱᒃᑲᔪᒃᑯᑦ− 1-867-975-5964 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
   ᒪᒃᐱᖅᑐᒐᖅ 19 26−ᖑᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᓐᓂᐊᕕᖕᒧ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ − ᐅᐃᒍᐊᕈᓯᖅ A 

 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑲᔪᕐᑕᐅᔭᕆᐊᓕᒻᒧᑦ ᐃᖏᕐᕋᐅᑎᓕᕆᓂᕐᒧᑦ ᐊᖏᕈᑎ 

 
ᑖᒃᑯᐊ ᐊᖏᕈᑏᑦ ᐊᑎᓕᐅᕐᑕᐅᔭᕆᐊᓖᑦ  ᓯᕗᓂᐊᓂ ᑐᓂᔭᐅᓚᐅᖏᓐᓂᖓᓂ ᐃᖏᕐᕋᕈᑎᒃᓴᖏᓪᓗᑦ 

ᐋᖅᑭᓱᕐᓯᒪᔪᓂ  
 
ᑲᒪᒋᔭᐅᕙᒃᑐᖅ ᐊᑐᕆᐊᖃᕐᑕᖏᑦ 

- ᐅᐸᒍᑎᒋᐊᖃᖅᑐᑎᑦ ᐃᓘᓐᓇᖏᓐᓄᑦ ᑕᑯᔭᐅᕕᑦᓴᓐᓄᑦ ᑭᖑᕙᐅᖅᑲᖃᑦᑕᕆᐊᖃᙱᑦᑐᑎᓪᓗ 
ᑕᑯᔭᐅᕕᑦᓴᓐᓅᕕᑦ.  
 

- ᖃᐅᔨᑲᐃᑦᓴᐅᑎᒋᓗᑎᑦ ᐱᔾᔪᑎᓐᓂᒃ ᖃᓄᐃᖏᑦᓯᐊᕋᓱᐊᕐᓂᓕᕆᔨᓄᑦ ᐅᐸᒍᓐᓇᕐᓂᐊᖏᒃᑯᐱᑦ 
ᐋᖅᑭᒃᓱᕐᑕᐅᒌᕐᓯᒪᔪᓄᑦ ᓘᑦᑕᒥ ᑕᑯᒋᐊᖃᓗᑎᑦ ᐱᔾᔪᑎᖃᕈᕕᑦ ᐱᒻᒪᕆᐅᔪᓂᒃ ᐊᐅᓚᒍᓐᓇᖏᑕᓂᒃ. 
 

- ᒪᓕᒋᐊᖃᕐᐳᑎᑦ ᒪᓕᑦᑕᐅᒋᐊᖃᕐᓱᑎᒃ ᑎᑎᕋᕐᑕᐅᒪᔪᓂᒃ ᐃᓅᓕᒪᐅᑎᓕᒃ ᑕᓂᔭᐅᓯᒪᔪᓂᒃ ᓘᑦᑖᓄᑦ 
ᐅᕝᕙᓘᓐᓃᑦ ᐋᓐᓂᐊᓯᐅᑎᓄᑦ. ᓲᕐᓗ: ᓂᕆᑦᑕᐃᓕᒋᐊᖃᕈᕕᑦ ᐃᒥᕐᑕᐃᓕᒋᐊᖃᕈᕕᓘᓐᓃᑦ 
ᐱᔾᔪᑎᒋᓗᒋᑦ ᑲᒪᒋᔭᐅᔭᕆᐊᖃᓃᑦ ᐅᕝᕙᓘᓐᓃᑦ ᖃᐅᔨᓴᕐᑕᐅᔭᕆᐊᖃᓃᑦ.  
 

- ᒥᑦᑕᕐᕕᒻᒧᐊᑦᓴᐅᑎᒋᓗᑎᑦ ᐃᑲᕐᕋᒥ ᐊᑕᐅᓯᕐᒥ ᐊᐅᓪᓚᒪᐅᕐᑎᓐᓇᒍᑦ ᖃᖓᑕᔫᖅ. 
ᒥᑦᑕᕐᕕᒻᒦᒋᐊᖃᕋᔭᕐᑐᑎᑦ 30 ᒥᓂᑦᔅ ᓯᕗᓂᐊᓂ ᐃᑭᒋᐊᕐᑐᓚᐅᖏᓐᓂᕐᒥᓂ ᑎᒻᒥᔫᒧᑦ. ᑎᒻᒥᔫᒧᑦ 
ᐃᑭᖏᑦᑑᒍᓐᓇᖏᑦᑐᑎᑦ ᐱᔾᔪᑎᖃᖏᓪᓗᑎᑦ ᐊᐅᓚᖑᓐᓇᖏᑕᒥᓂᒃ. 
 

- ᒪᓕᒋᐊᖃᕐᑐᑎᑦ ᒪᓕᒐᕐᓂᒃ ᐃᑭᒋᐊᖃᓂᕐᒧᑦ ᐊᖏᕐᕋᐅᓂᐊᕐᓗᓂ ᐅᕝᕙᓗᓐᓃᑦ ᓯᓂᑦᑕᕕᒻᒥ. 
 

- ᓂᕆᐅᒋᔭᐅᕗᑎᑦ ᐊᑐᕐᓂᕐᓗᑦᑕᐃᓕᒋᐊᖅ ᐃᒻᐊᓗᒻᒥᒃ ᐊᒻᒪ ᐋᖓᖏᓪᓗᑎᑦ ᐃᒥᐊᓗᒻᒧᑦ, 
ᓱᐳᕐᑐᒐᕐᓗᓐᓄᑦ, ᐊᓯᖏᓐᓂᒃ ᐊᖓᓇᕐᑐᓂᒃ, ᐅᕝᕙᓘᓐᓃᑦ ᐊᑐᕐᓂᕐᓗᖏᓪᓗᑎᑦ ᐅᖃᐅᓯᒃᑯᑦ ᐊᒻᒪ 
ᑎᒥᒃᑯᑦ ᐋᓐᓂᕐᑎᕆᓂᒃᑯᑦ, ᐋᓐᓂᕐᑎᕆᓂᒃᑯᑦ ᐅᕝᔭᓘᓐᓂᑦ ᒪᓕᒐᕐᓂᒃ ᓱᕋᐃᓂᒃᑯ, ᐱᖃᓯᐅᑎᓗᒋᑦ 
ᐱᖅᑯᓯᖃᓂᖅ ᐊᓯᓂᒃ ᐋᓐᓂᕐᑎᕆᓂᒃᑯᑦ ᐊᒻᒪ/ᐅᕝᕙᓘᓐᓃᑦ ᓱᓇᕐᕈᑎᓂᒃ ᓱᕋᑦᑎᕆᓂᒃᑯᑦ; ᒪᓕᒐᖃᕋᑦᑕ 
ᐊᑐᕆᐊᖃᖏᒻᒪᕆᓐᓂᕐᒥᒃ ᐃᒥᐊᓗᒻᒥᒃ, ᐋᖓᓇᕐᑐᓂᒃ, ᐊᒻᒪ ᒪᓕᒐᕐᓂᒃ ᓱᕋᐃᒍᑎᓂᒃ ᐱᓂᕐᓗᓐᓂᒃᑯᑦ. 

 

- ᐊᑐᕆᐊᖃᕐᑐᑎᑦ ᐊᑐᕐᑐᒥᒃ ᐅᓪᓗᒥ ᓄᓇᕗᒻᒥ ᐋᓐᓂᐊᕕᒻᒧᐊᕆᑎᒥᒃ ᐊᒻᒪ ᐊᑐᕐᑐᒥᒃ ᒐᕙᒪᒃᑯᓐᓂᑦ - 
ᐋᖅᑭᒃᑕᐅᓯᒪᔪᒥᒃ ᐊᔾᔨᖑᐊᖃᓗᑎᑦ.  

 

- ᐃᕐᓯᕕᑎᑦ ᐅᖁᒪᐃᓗᐊᕐᐸᑕ ᐃᓕᓐᓄᑦ ᑲᒪᒋᔭᑦᓴᐅᔪᑦ ᐊᑭᓕᒃᑲᓐᓂᕆᐊᖃᓂᖏᑦ.  
 

- ᖃᓄᐃᑦᑐᑐᐃᓐᓇᕐᓂᒃ ᐊᑭᓖᒍᑕᐅᓯᒪᔪᑦ ᐊᖏᕈᑕᐅᓯᒪᖏᑦᑐᓂ ᐱᓕᕆᔨᓄᑦ (ᐊᖏᕐᑕᐅᓯᒪᖏᑉᐸᑦ 
ᒪᓕᓪᓗᒋᑦ ᐋᓐᓂᐊᕕᒻᒧᐊᕐᓂᕐᒧᑦ ᒪᓕᒐᖅ) ᐊᑐᕐᓗᒋᑦ.   

 

- ᐃᖏᕐᕋᖃᑎᑎᑦ ᐱᖃᓯᐅᑎᓗᒋᑦ (ᐊᑕᐅᓯᖅ) ᒪᓕᑦᑎ (ᑏᑦ), ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ 
ᐃᖅᑲᓇᐃᔭᕐᑏᑦ, ᓇᔪᕐᑕᐅᒧᒥ ᐊᒻᒪ ᓯᓂᕐᑕᕐᕕᒻᒥ ᐃᖅᑲᓇᐃᔭᕐᑎᓂᒃ ᐱᓕᕆᖃᑎᖃᑦᓯᐊᕐᓗᑎᑦ 
ᐃᒃᐱᒍᓱᑦᓯᐊᕐᓂᒃᑯᑦ. ᐋᓐᓂᐊᕕᒻᒧᐊᕆᐊᓕᑦ ᐱᓂᕐᓗᒃᐸᑦᑐᑦ (ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᒥᒃᑯᑦ) 



 
   ᒪᒃᐱᖅᑐᒐᖅ 20 26−ᖑᓪᓗᑎᒃ 

ᐊᒥᓯᓂᒃ ᐅᖃᐅᑎᔭᐅᒐᔭᕐᑐᑦ ᐃᒻᒥᓂᒃ ᐊᑭᓖᒋᐊᖅ ᐃᖏᕐᕋᐅᑎᒃᓴᖓᓄᑦ ᐅᕝᕙᓘᓐᓂᑦ 
ᐊᑭᓕᕐᑕᐅᓯᒪᑉᐸᑕ ᓇᓪᓕᐅᒃᑯᒫᖏᑎᒍᑦ ᖃᓄᐃᖏᑦᓯᐊᕋᓱᐊᕐᓂᓕᕆᔨᒃᑯᓐᓄᑦ ᑕᒪᐃᓐᓂᒃ ᐅᕝᕙᓘᓐᓂᑦ 
ᐃᓚᖏᓐᓂᒃ ᐃᖏᕐᕋᓂᕐᒧᑦ ᓗᑦᑕᓕᐊᕆᐊᖃᓂᕐᒧᑦ ᐊᑐᕐᑐᕕᓂᕐᓂᒃ.  

 
- ᐃᓄᖕᓂᑦ ᖃᒡᓕᑦᑎᓗᐊᖅᑕᐃᓕᒪᕙᒡᓗᒍᑦ, ᐊᒡᒐᒃᑎᑦ ᐅᐊᓴᖃᑦᑕᐃᓐᓇᕐᓗᒋᑦ ᒪᓕᒡᓗᒋᓪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᖁᔭᖏᑦ ᓇᖕᒥᓂᖅ ᐸᐸᑦᑎᔾᔪᑎᓄᑦ ᐊᑐᖁᔭᐅᔪᓄᑦ. 
 
ᐊᖏᖃᑎᒌᒍᑦ 

1. ᑐᑭᓯᕗᖓ ᐊᒻᒪ ᐊᖏᖅᐳᖓ ᑲᒪᔭᖃᕆᐊᖃᕐᓂᓐᓂᒃ ᐅᕙᓐᓄᑦ ᐅᖃᐅᓯᐅᔪᓂᒃ ᖁᓛᓂ. 
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______ 

 
2. ᑐᑭᓯᐊᕗᖓ ᒪᓕᖏᑐᐊᕈᒪ ᒪᓕᒋᐊᖃᕐᑕᓕᒫᓐᓂᒃ ᑲᒪᒋᓗᒋᑦ, ᐊᑭᓖᒋᐊᖃᑐᐃᓐᓇᕆᐊᖃᕋᒪ ᓇᒻᒥᓂᖅ 

ᐊᐅᓪᓚᕈᑎᓐᓄᑦ ᑐᔪᕐᒥᕕᓐᓄᓪᓗ, ᓂᕿᓄᑦ ᐊᒻᒪ ᐃᖏᕐᕋᐅᑎᓄᑦ ᓄᓇᒥ, ᐅᕝᕙᓘᓐᓃᑦ 
ᖃᓄᐃᖏᕐᓯᐊᕋᓱᐊᕐᓂᓕᕆᔨᒃᑯᑦ ᐅᕙᓐᓂᒃ ᐊᑭᓕᑎᑦᓯᑐᐃᓐᓇᕆᐊᖃᓂᖓᒍᑦ ᐃᓚᖏᓐᓂᒃ 
ᐊᑭᓕᕐᑕᕕᓂᕐᓄᑦ ᐅᕝᕙᓘᓐᓃᑦ ᑕᒪᐃᓐᓂᒃ ᐊᖏᕐᕋᓂᒃᑯᑦ ᐊᑭᓕᕆᐊᓕᕕᓂᕐᓄᑦ.  
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______ 
 

3. ᑐᑭᓯᐊᕗᖓ ᐊᑐᕐᓂᖏᒃᑯᒪ ᐱᓕᕆᒋᐊᖃᕐᑕᓐᓂᒃ ᐃᑲᔪᕐᓂᕐᒧᑦ ᐋᓐᓂᐊᕕᒻᒧᐊᕐᑐᒥᒃ ᐊᒻᒪ 
ᐃᑭᓐᓂᖏᒃᑯᑦ ᖃᖓᑕᓲᒧᑦ ᐱᔾᔪᑎᖃᓗᖓ ᐊᐅᓚᒍᓐᓇᖏᑕᓐᓂᒃ, ᐊᑭᓖᒋᐊᖃᑐᐃᓐᓇᕆᐊᖃᕋᒪ 
ᐃᓂᒃᓴᓕᐅᒃᑲᓐᓂᕐᓂᕐᒧᑦ ᖃᖓᑕᓲᒥ ᐊᒻᒪ ᐊᑭᓖᓂᒃᑯᑦ ᐃᖏᕐᕋᐅᑎᓄᑦ ᐅᕝᕙᓗᓐᓃᑦ 
ᖃᓄᐃᖏᑦᓯᐊᕋᓱᐊᕐᓂᓕᕆᔨᒃᑯᓐᓄᑦ ᑐᓂᔭᐅᓗᑎᒃ ᐊᑭᓕᐅᑎᕕᓃᑦ ᐊᔾᔨᖏᑦ ᐊᑐᕐᑐᕕᓃᑦ 
ᖃᖓᑕᒋᐊᖃᓗᓂ ᖃᖓᑦᑕᕐᓂᖏᑦᑐᑦ ᐊᑭᓂᕐᑕᕕᓂᐅᓗᑎᒃ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ.  
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______ 
 

4. ᑐᑭᓯᐊᕗᖓ ᑕᑯᔭᐅᒋᐊᕐᑐᓐᓂᖏᒃᑯᒪ ᐸᕐᓇᒃᑕᐅᒌᕐᓯᒪᑎᓪᓗᒋᑦ ᑕᑯᔭᐅᕕᒃᓴᕋ ᐱᔾᔪᑎᖃᑦᓯᐊᖏᓪᓗᖓ 
ᐅᕝᕙᓘᓐᓃᑦ ᐱᔾᔪᑎᖃᓗᖓ ᐊᐅᓚᒍᓐᓇᖏᑕᓐᓂᒃ, ᐊᑭᓖᒋᐊᖃᑐᐃᓐᓇᕆᐊᖃᕋᒪ 
ᑕᑯᔭᐅᒋᐊᖃᑐᖃᑎᓪᓗᒍ ᐅᐸᒍᑎᓐᓂᖏᑉᐸᑦ. 
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______ 
 

5. ᑐᑭᓯᕗᖓ ᐊᑭᓕᒐᒃᓴᖅᑖᖅᑎᑕᐅᑐᐃᓐᓇᕆᐊᖃᕋᒪ ᖃᓄᑐᐃᓐᓇᖅ ᓱᕋᒃᑐᓄᑦ 
ᐋᓐᓂᖅᑎᕆᔪᓐᓇᖅᑕᖄᓪᓚᓚᐅᖅᑎᓪᓗᒍ, ᓲᖑᓴᒃᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ 
ᐱᕋᔭᒃᑐᓄᑦ. 
ᐋᓐᓂᐊᕕᖕᒧᑦ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______ 

 
6. ᐃᖏᕐᕋᐅᑎᓕᕆᓂᕐᒧᑦ ᒪᓕᒐᖅ ᐊᒻᒪ ᐃᖏᕐᕋᔪᓕᕆᓂᕐᒧᑦ ᐊᑐᐊᒐᐃᑦ ᑐᑭᓯᓇᕆᐊᕐᑎᑕᐅᓯᒪᔪᑦ 

ᐅᕙᓐᓄᑦ ᐊᒻᒪ ᑐᓂᓴᐅᔭᓯᒪᔪᖓ ᑐᑭᓯᒋᐊᕐᕕᒃᓴᓂᒃ ᐃᑲᔪᕐᑕᐅᒋᐊᖃᓂᕐᕈᒪ ᐃᖏᕐᕋᓗᑕ.  
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______ 
 

___________________________________________________________________________________ 
ᐋᓐᓂᐊᕐᕕᓕᐊᖅᑑᑉ ᐊᑎᓕᐅᕈᓯᐊ     ᐊᑏᑦ ᑎᑎᕋᑦᑎᐊᕐᓗᒍ   
 ᐅᓪᓗᖅ 



 
   ᒪᒃᐱᖅᑐᒐᖅ 21 26−ᖑᓪᓗᑎᒃ 

 
___________________________________________________________________________________ 
ᓄᓇᕗᒻᒥ ᒐᕙᒪᒃᑯᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐊᑎᓕᐅᕐᓂᐊ ᐊᑏᑦ ᑎᑎᕋᑦᑎᐊᕐᓗᒍ  
 ᐅᓪᓗᖅ 
 

ᐊᔾᔨᖏᓂᒃ ᑕᑕᑎᕆᐊᓕᑦ ᐱᓯᒪᔭᕆᐊᖃᑕᖏᑦ ᐃᑲᔪᕐᑕᐅᔭᕆᐊᓕᐅᑉ ᐊᒻᒪ ᐊᔾᔨᖏᑦ ᑐᖅᑯᑕᐅᓯᒪᓗᑎᒃ.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



 
   ᒪᒃᐱᖅᑐᒐᖅ 22 26−ᖑᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
     ᐋᓐᓂᐊᕕᖕᒧ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ - ᐅᐃᒍᐊᕈᓯᖅ B 

 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑲᔪᕐᑕᐅᔭᕆᐊᖃᕐᑐᓄᑦ ᒪᓕᑦᑎᐅᓂᕐᒧᑦ ᐃᖏᕐᕋᒋᐊᖃᓂᒃᑯᑦ ᐊᖏᕈᑎᒃ 

 

ᑖᒃᑯᐊ ᐊᖏᕈᑏᑦ ᐊᑎᓕᐅᕐᑕᐅᔭᕆᐊᓖᑦ  ᓯᕗᓂᐊᓂ ᑐᓂᔭᐅᓚᐅᖏᓐᓂᖓᓂ ᐃᖏᕐᕋᕈᑎᒃᓴᖏᓪᓗᑦ 
ᐋᖅᑭᓱᕐᓯᒪᔪᓂ  

 
ᑕᑯᔭᐅᔭᕆᐊᓕᐅᑉ ᒪᓕᑦᑎᐊᑕ ᐊᑐᕆᐊᖃᑕᖏᑦ 

- ᐊᕐᕌᒍᖃᓗᑎᑦ 19−ᓂᒃ ᐅᕝᕙᓘᓐᓃᑦ ᑲᒪᒋᐊᖃᓂᕈᕕᑦ ᓘᒃᑕᓕᐊᖅᑐᒥᒃ ᐅᕝᕙᓘᓐᓃᑦ 
ᑲᒪᒋᔭᖃᕆᐊᖃᕈᕕᑦ ᓘᒃᑕᓕᐊᖅᓯᒪᔪᒥᒃ.  
 

- ᒥᑦᑕᕐᕕᒻᒧᐊᑦᓴᐅᑎᒋᓗᑎᑦ ᐃᑲᕐᕋᒥ ᐊᑕᐅᓯᕐᒥ ᐊᐅᓪᓚᒪᐅᕐᑎᓐᓇᒍᑦ ᖃᖓᑕᔫᖅ. 
ᒥᑦᑕᕐᕕᒻᒦᒋᐊᖃᕋᔭᕐᑐᑎᑦ 30 ᒥᓂᑦᔅ ᓯᕗᓂᐊᓂ ᐃᑭᒋᐊᕐᑐᓚᐅᖏᓐᓂᕐᒥᓂ ᑎᒻᒥᔫᒧᑦ. ᑎᒻᒥᔫᒧᑦ 
ᐃᑭᖏᑦᑑᒍᓐᓇᖏᑦᑐᑎᑦ ᐱᔾᔪᑎᖃᖏᓪᓗᑎᑦ ᐊᐅᓚᖑᓐᓇᖏᑕᒥᓂᒃ. 
 

- ᐊᑐᕆᐊᖃᕐᑐᑎᑦ ᐊᑐᕐᑐᒥᒃ ᐅᓪᓗᒥ ᓄᓇᕗᒻᒥ ᐋᓐᓂᐊᕕᒻᒧᐊᕆᑎᒥᒃ ᐊᒻᒪ ᐊᑐᕐᑐᒥᒃ ᒐᕙᒪᒃᑯᓐᓂᑦ - 
ᐋᖅᑭᒃᑕᐅᓯᒪᔪᒥᒃ ᐊᔾᔨᖑᐊᖃᓗᑎᑦ.  

 

- ᒪᓕᒋᐊᖃᕐᑐᑎᑦ ᒪᓕᒐᕐᓂᒃ ᐃᑭᒋᐊᖃᓂᕐᒧᑦ ᐊᖏᕐᕋᐅᓂᐊᕐᓗᓂ ᐅᕝᕙᓗᓐᓃᑦ ᓯᓂᑦᑕᕕᒻᒥ. 
 

- ᓂᕆᐅᒋᔭᐅᕗᑎᑦ ᐊᑐᕐᓂᕐᓗᑦᑕᐃᓕᒋᐊᖅ ᐃᒻᐊᓗᒻᒥᒃ ᐊᒻᒪ ᐋᖓᖏᓪᓗᑎᑦ ᐃᒥᐊᓗᒻᒧᑦ, 
ᓱᐳᕐᑐᒐᕐᓗᓐᓄᑦ, ᐊᓯᖏᓐᓂᒃ ᐊᖓᓇᕐᑐᓂᒃ, ᐅᕝᕙᓘᓐᓃᑦ ᐊᑐᕐᓂᕐᓗᖏᓪᓗᑎᑦ ᐅᖃᐅᓯᒃᑯᑦ ᐊᒻᒪ 
ᑎᒥᒃᑯᑦ ᐋᓐᓂᕐᑎᕆᓂᒃᑯᑦ, ᐋᓐᓂᕐᑎᕆᓂᒃᑯᑦ ᐅᕝᔭᓘᓐᓂᑦ ᒪᓕᒐᕐᓂᒃ ᓱᕋᐃᓂᒃᑯ, ᐱᖃᓯᐅᑎᓗᒋᑦ 
ᐱᖅᑯᓯᖃᓂᖅ ᐊᓯᓂᒃ ᐋᓐᓂᕐᑎᕆᓂᒃᑯᑦ ᐊᒻᒪ/ᐅᕝᕙᓘᓐᓃᑦ ᓱᓇᕐᕈᑎᓂᒃ ᓱᕋᑦᑎᕆᓂᒃᑯᑦ; ᒪᓕᒐᖃᕋᑦᑕ 
ᐊᑐᕆᐊᖃᖏᒻᒪᕆᓐᓂᕐᒥᒃ ᐃᒥᐊᓗᒻᒥᒃ, ᐋᖓᓇᕐᑐᓂᒃ, ᐊᒻᒪ ᒪᓕᒐᕐᓂᒃ ᓱᕋᐃᒍᑎᓂᒃ ᐱᓂᕐᓗᓐᓂᒃᑯᑦ. 

 

- ᑕᐃᒪᖓᓕᒫᖅ ᐃᑲᔪᕐᑕᐅᔭᕆᐊᓕᒃ ᑲᒪᒋᒋᐊᖃᕐᑕᐃᑦ, ᐱᖃᓯᐅᑎᓗᒋᑦ ᑐᔪᕐᒥᕕᖏᑦ ᐊᒻᒪ ᖃᖓᒃᑯᑦ 
ᑕᑯᔭᐅᔭᕆᐊᖃᓂᖓ.  ᑭᖑᕙᕆᐊᖃᖏᓚᑎᑦ ᑕᒪᐃᓐᓄᑦ ᑕᑯᔭᐅᕕᒃᓴᓄᑦ ᐸᕐᓇᒃᑕᐅᓯᒪᔪᓕᒫᓄᑦ. 
ᐃᑲᔪᕐᑕᐅᔪᖅ ᐋᓐᓂᐊᕕᒻᒦᑉᐸᑦ, ᐃᑲᔪᕆᐊᖃᕐᑕᐃᑦ ᑭᓐᖑᒪᔭᓕᒫᖏᓐᓄᑦ. 
 

- ᐃᑲᔪᕐᑕᐅᔪᑦ ᖃᓪᓗᓈᑎᑑᕈᓐᓇᖏᑉᐸᑦ, ᑐᓵᔨᐅᔭᕆᐊᖃᕐᑐᑎᑦ ᐃᑲᔪᕐᑕᐅᑎᓪᓗᒍ ᖃᓪᓗᓈᑎᑐᓪᓗ 
ᐃᑲᔪᕐᓗᑎᑦ ᑐᑭᓯᐊᖃᑎᒌᒍᓐᓇᕐᑎᓐᓇᒋᑦ ᐃᑲᔪᕐᑐᕐᓗ. ᑎᓕᔭᐅᓯᒪᒐᔭᕐᑐᑎᑦ ᐊᑐᖃᑦᑕᕆᐊᖅ 
ᐅᖃᐅᓯᕐᓂᒃ ᑐᑭᓯᐊᔭᖏᓐᓂᒃ ᐃᑲᔪᕐᑕᐅᔫᑉ ᐊᒻᒪ ᖃᓪᓗᓈᑎᑐᑦ ᐊᖏᖃᑎᒌᓐᓂᒃᑯᑦ ᑕᕝᕘᓇ.  

 

- ᓇᔪᕈᓐᓇᕆᐊᖃᕐᑕᐃᑦ ᐃᑲᔪᕐᑕᐅᔭᕆᐊᓕᒃ ᑎᓴᒧᓄᑦ (4) ᐱᓴᓱᐊᕈᓯᕐᓄᑦ. 
 

- ᑐᑭᓯᐊᒋᐊᖃᕐᑐᑎᑦ ᐃᑲᔪᕐᑕᐅᔫᑉ ᖃᓄᐃᑦᑐᒃᑰᕐᓂᖓᓂᒃ ᐊᒻᒪ ᐃᓅᓕᓴᐅᑎᖏᓐᓂᒃ ᐊᒻᒪᓗ 
ᐃᑲᔪᕈᓐᓇᕐᓗᑎᑦ ᖃᖓᑐᐃᓐᓇᑦᓯᒃᑯᑦ ᑭᓐᖑᒪᔭᐅᒍᕕᑦ.  

 

- ᖃᓄᐃᑦᑐᑐᐃᓐᓇᕐᓂᒃ ᐊᑭᓖᒍᑕᐅᓯᒪᔪᑦ ᐊᖏᕈᑕᐅᓯᒪᖏᑦᑐᓂ ᐱᓕᕆᔨᓄᑦ (ᐊᖏᕐᑕᐅᓯᒪᖏᑉᐸᑦ 
ᒪᓕᓪᓗᒋᑦ ᐋᓐᓂᐊᕕᒻᒧᐊᕐᓂᕐᒧᑦ ᒪᓕᒐᖅ) ᐊᑐᕐᓗᒋᑦ.   
 



 
   ᒪᒃᐱᖅᑐᒐᖅ 23 26−ᖑᓪᓗᑎᒃ 

- ᐃᒃᐱᒋᔭᖃᑦᓯᐊᕆᐊᖃᕐᐳᑎᑦ ᐃᑲᔪᕐᑕᓐᓂᒃ, ᐃᖏᕐᕋᖃᑎᓐᓂᒃ, ᖃᓄᐃᖏᑦᓯᐊᖃᓱᐊᕐᓂᕐᒧᑦ 
ᐃᖅᑲᓇᐃᔭᕐᑎᓂᒃ ᐊᒻᒪ ᖃᖓᑕᓲᒥ ᐱᔨᑦᑎᕋᕐᑎᓂᒃ. ᐋᓐᓂᐊᕕᒻᒧᐊᕐᑐᓄᑦ ᒪᓕᑦᑏᑦ ᐱᓂᕐᓗᑦᑐᑦ 
(ᐅᖃᐅᓯᒃᑯᑦ ᑎᒥᒃᑯᓪᓗ) ᐊᓯᒥᓂᒃ ᐊᑭᓕᖁᔭᐅᑐᐃᓐᓇᕆᐊᓖᑦ ᖃᖓᑦᑕᐅᑎᒥᓂᒃ ᐅᕝᕙᓘᓐᓃᑦ 
ᐊᑭᓖᑎᑕᐅᓗᑎᒃ ᖃᓄᐃᖏᑦᓯᐊᕋᓱᐊᕐᓂᓕᕆᔨᒃᑯᑦ ᖃᓄᑐᐃᓐᓇᖅ ᐊᑭᓕᐅᑎᕕᓂᕐᓄᑦ ᐃᖏᕐᕋᓗᓂ. 

 
- ᐃᓄᖕᓂᑦ ᖃᒡᓕᑦᑎᓗᐊᖅᑕᐃᓕᒪᕙᒡᓗᒍᑦ, ᐊᒡᒐᒃᑎᑦ ᐅᐊᓴᖃᑦᑕᐃᓐᓇᕐᓗᒋᑦ ᒪᓕᒡᓗᒋᓪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᖁᔭᖏᑦ ᓇᖕᒥᓂᖅ ᐸᐸᑦᑎᔾᔪᑎᓄᑦ ᐊᑐᖁᔭᐅᔪᓄᑦ. 
 
ᐊᖏᖃᑎᒌᒍᑦ 

1. ᑐᑭᓯᕗᖓ ᐊᒻᒪ ᐊᖏᖅᐳᖓ ᑲᒪᔭᖃᕆᐊᖃᕐᓂᓐᓂᒃ ᐅᕙᓐᓄᑦ ᐅᖃᐅᓯᐅᔪᓂᒃ ᖁᓛᓂ.  
ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______ 

 
2. ᑐᑭᓯᐊᕗᖓ ᐊᑐᕐᓂᖏᒃᑯᒪ ᒪᓕᒋᐊᖃᕐᑕᓐᓂᒃ ᒪᓕᑦᑎᐅᓗᖓ ᐃᑲᔪᕐᑕᐅᔭᕆᐊᓕᒻᒥᒃ, 

ᐊᑭᓖᒋᐊᖃᑐᐃᓐᓇᕆᐊᖃᕋᒪ ᓇᒻᒥᓂᖅ ᐃᖏᕐᕋᐅᑎᒃᓴᓄᑦ, ᑐᔪᕐᒥᕕᓐᓄᑦ, ᓂᕿᓄᑦ ᐊᒻᒪ ᓄᓇᒥ 
ᐃᖏᕐᕋᐅᑎᓄᑦ, ᐅᕝᕙᓘᓐᓃᑦ ᖃᓄᐃᖏᑦᓯᐊᕋᓱᐊᕐᓂᓕᕆᔨᒃᑯᓐᓄᑦ ᑐᓂᓯᔭᐅᔪᓐᓇᕋᒪ ᓇᓕᖅᑲᖏᓐᓂᒃ 
ᐊᑭᓕᐅᑎᕕᓂᓕᒫᑦ ᐃᖏᕐᕋᓂᕐᒧᑦ ᐊᒻᒪ ᓯᕗᓂᒃᓴᒥ ᐊᔪᓕᕐᑎᑕᐅᑐᐃᓐᓇᕆᐊᖃᕐᐳᖓ 
ᑕᓯᐅᕐᑎᐅᓂᕐᒧᑦ.   
ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______ 
 

3. ᑐᑭᓯᐊᕗᖓ ᐊᑐᕐᓂᖏᒃᑯᒪ ᐱᓕᕆᒋᐊᖃᕐᑕᓐᓂᒃ ᐃᑲᔪᕐᓂᕐᒧᑦ ᐋᓐᓂᐊᕕᒻᒧᐊᕐᑐᒥᒃ ᐊᒻᒪ 
ᐃᑭᓐᓂᖏᒃᑯᑦ ᖃᖓᑕᓲᒧᑦ ᐱᔾᔪᑎᖃᓗᖓ ᐊᐅᓚᒍᓐᓇᖏᑕᓐᓂᒃ, ᐊᑭᓖᒋᐊᖃᑐᐃᓐᓇᕆᐊᖃᕋᒪ 
ᐃᓂᒃᓴᓕᐅᒃᑲᓐᓂᕐᓂᕐᒧᑦ ᖃᖓᑕᓲᒥ ᐊᒻᒪ ᐊᑭᓖᓂᒃᑯᑦ ᐃᖏᕐᕋᐅᑎᓄᑦ ᐅᕝᕙᓗᓐᓃᑦ 
ᖃᓄᐃᖏᑦᓯᐊᕋᓱᐊᕐᓂᓕᕆᔨᒃᑯᓐᓄᑦ ᑐᓂᔭᐅᓗᑎᒃ ᐊᑭᓕᐅᑎᕕᓃᑦ ᐊᔾᔨᖏᑦ ᐊᑐᕐᑐᕕᓃᑦ 
ᖃᖓᑕᒋᐊᖃᓗᓂ ᖃᖓᑦᑕᕐᓂᖏᑦᑐᑦ ᐊᑭᓂᕐᑕᕕᓂᐅᓗᑎᒃ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ.  
ᒪᓕᑦᑎᒋᔭᐅᔫᑉ ᐊᑎᓕᐅᕐᕕᐊ ______ 
 

4. ᑐᑭᓯᕗᖓ ᐊᑭᓕᒐᒃᓴᖅᑖᖅᑎᑕᐅᑐᐃᓐᓇᕆᐊᖃᕋᒪ ᖃᓄᑐᐃᓐᓇᖅ ᓱᕋᒃᑐᓄᑦ 
ᐋᓐᓂᖅᑎᕆᔪᓐᓇᖅᑕᖄᓪᓚᓚᐅᖅᑎᓪᓗᒍ, ᓲᖑᓴᒃᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ 
ᐱᕋᔭᒃᑐᓄᑦ. 
ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______ 

 
5. ᐃᖏᕐᕋᐅᑎᓕᕆᓂᕐᒧᑦ ᒪᓕᒐᖅ ᐊᒻᒪ ᐃᖏᕐᕋᔪᓕᕆᓂᕐᒧᑦ ᐊᑐᐊᒐᐃᑦ ᑐᑭᓯᓇᕆᐊᕐᑎᑕᐅᓯᒪᔪᑦ 

ᐅᕙᓐᓄᑦ ᐊᒻᒪ ᑐᓂᓴᐅᔭᓯᒪᔪᖓ ᑐᑭᓯᒋᐊᕐᕕᒃᓴᓂᒃ ᐃᑲᔪᕐᑕᐅᒋᐊᖃᓂᕐᕈᒪ ᐃᖏᕐᕋᓗᑕ. 
ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______ 

 
 
______________________________________________________________________ 
ᐋᓐᓂᐊᕐᕕᓕᐊᖅᑑᑉ ᒪᓕᒃᑎᖓᑕ ᐊᑎᓕᐅᕈᓯᐊ      ᐊᑏᑦ ᑎᑎᕋᑦᑎᐊᕐᓗᒍ 
  ᐅᓪᓗᖅ 
 
 



 
   ᒪᒃᐱᖅᑐᒐᖅ 24 26−ᖑᓪᓗᑎᒃ 

______________________________________________________________________ 
ᓄᓇᕗᒻᒥ ᒐᕙᒪᒃᑯᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐊᑎᓕᐅᕐᓂᐊ  ᐊᑏᑦ ᑎᑎᕋᑦᑎᐊᕐᓗᒍ  
 ᐅᓪᓗᖅ 

 
ᐊᔾᔨᖏᓂᒃ ᑕᑕᑎᕆᐊᓕᑦ ᐱᓯᒪᔭᕆᐊᖃᑕᖏᑦ ᐃᑲᔪᕐᑕᐅᔭᕆᐊᓕᐅᑉ ᐊᒻᒪ ᐊᔾᔨᖏᑦ ᑐᖅᑯᑕᐅᓯᒪᓗᑎᒃ.  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
   ᒪᒃᐱᖅᑐᒐᖅ 25 26−ᖑᓪᓗᑎᒃ 

 
        ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐋᓐᓂᐊᕕᖕᒧ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ - ᐅᐃᒍᐊᕈᓯᖅ C 
 
 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐅᓐᓂᕐᓗᒃᑐᓄᑦ ᑐᒃᓯᕋᐅᑦ ᑕᑕᑎᕆᐊᓕᒃ 

ᑐᑭᓯᒋᐊᕐᕕᒃᓴᐃᑦ ᑕᑯᔭᐅᔭᕐᑐᕐᑐᒥᑦ ᓘᑦᑖᒧᑦ, ᑲᒪᔨᖓᓂᑦ ᐅᕝᕙᓘᓐᓂᑦ ᒪᓕᑦᑎᒋᔭᖓᓂᑦ 
ᐊᖏᕐᑕᐅᓯᒪᖏᑎᓪᓗᒋᑦ ᐃᖏᕐᕋᓂᕐᒧᑦ ᐃᑲᔪᕐᑕᐅᔾᔪᑎᒃᓴᖏᑦ ᐅᕝᕙᓘᓐᓃᑦ 
ᐃᑲᔪᕐᑕᐅᒃᑲᓐᓂᕈᒪᔪᖃᕐᑎᓪᓗᒍ:                                                       
ᑲᒪᒋᔭᐅᔫᑉ ᐊᑎᖓ: ᐃᓅᓕᕐᕕᐊᑕ ᐅᓪᓗᖓ: 
ᐋᓐᓂᐊᕐᕕᓕᐊᕈᓐᓇᐅᑎᑉ ᓈᓴᐅᑖ: ᓄᓇᓕᒃ ᐊᒻᒪᓗ ᐅᖃᓘᑎᖓᑕ ᓇᐃᓴᐅᑖ: 
ᑐᒃᓯᕋᐅᓯᐅᖅᑎᓪᓗᑕ ᐅᓪᓗᐊ: ᑕᑯᔭᐅᕝᕕᒃᓴᐅᑉ ᐅᓪᓗᖓ(ᖏᑦ): 
ᑕᑯᔭᐅᕝᕕᒃᓴᓕᐅᖅᑕᐅᑎᓪᓗᒍ ᐅᓪᓗᐊ:  

ᐱᔾᔪᑕᐅᔪᑦ ᖃᓄᐃᒻᒪᑦ ᐋᒃᑳᖅᑕᐅᖕᒪᖔᑦ: 
_____________________________________________________________________________________ 
_____________________________________________________________________________________ 
ᐊᑎᖏᑦ ᑭᓇᑐᐃᓐᓇᐅᑉ/ᐊᓪᓚᕕᐅᑉ ᐊᖏᖅᓯᒪᙱᑦᑐᑦ ᐆᒃᑐᕋᖅᑐᒥᒃ, ᖃᐅᔨᒪᔭᐅᒃᐸᑦ:   
     
 
ᐆᒃᑐᕋᕆᐊᓪᓚᓐᓂᒃᑯᑦ ᐅᖃᐅᓯᖃᕆᐊᖃᕐᐳᑦ ᐱᔾᔪᑕᐅᔪᒥᒃ ᐅᕝᕙᓘᓐᓃᑦ ᐅᖃᐅᓯᖃᕐᓯᒪᓗᑎᒃ 
ᐃᑲᔪᕈᑎᒃᓴᓂᒃ ᑐᒃᓯᕋᐅᑕᐅᓯᒪᔪᓂᒃ.  
 
ᖃᐅᔨᒃᑲᐃᕗᒍᑦ ᖃᓄᐃᖏᑦᓯᐊᕋᓱᐊᕐᓂᓕᕆᔨᒃᑯᓐᓂᒃ ᐆᒃᑐᕋᕆᐊᓪᓚᒍᒪᓂᕐᒪᑦ ᒥᒃᓵᓄᑦ 
ᐃᑲᔪᕐᑕᐅᔪᒪᓂᕐᒧᑦ ᐃᖏᕐᕋᐅᑎᑎᒍᑦ ᓘᑦᑕᓕᐊᕆᐊᖃᕐᑎᓪᓗᖓ.  ᐅᓂᕐᓗᒍᑎᖃᖅᑐᖓ ᐅᑯᐊ 
ᐊᑖᓃᑦᑐᑦ ᐱᔾᔪᑎᒋᓪᓗᒋᑦ:  
_____________________________________________________________________________________ 
_____________________________________________________________________________________ 
_____________________________________________________________________________________ 
_____________________________________________________________________________________ 
_____________________________________________________________________________________ 
_____________________________________________________________________________________ 
_____________________________________________________________________________________ 
ᐃᓚᓕᐅᑎᓯᒪᔪᑦ ᒪᒃᐱᖅᑐᒐᒃᑲᓐᓃᑦ, ᐱᑕᖃᕆᐊᖃᕐᐸᑦ. 
 
 
_______________________________________________                                                    ___________________________                    
ᐋᓐᓂᐊᕕᓕᐊᖅᑑᑉ ᑲᒪᒋᔭᐅᔫᑉ/ᐸᖅᑭᔨᐅᑉ ᐊᑎᓕᐅᕈᓯᖓ ᐅᖃᓘᑎᖓᓗ ᓇᐃᓴᐅᑖ 



 
   ᒪᒃᐱᖅᑐᒐᖅ 26 26−ᖑᓪᓗᑎᒃ 

 
              
 

ᐃᕐᖐᓐᓇᖅᑕᐅᒃᑯᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐅᕗᖓ: medicaltravelappeals@gov.nu.ca 
 
ᐱᐊᓂᒃᑕᐅᒋᐊᓕᒃ ᐅᓐᓂᕐᓗᒍᑕᐅᔪᓄᑦ ᕿᒥᕐᕈᔨᒧᑦ: 
ᐃᓱᒪᓕᐅᕈᑕᐅᔪᒧᑦ ᐱᔾᔪᑕᐅᔪᖅ: 
___________________________________________________________              
 
____________________________________________________________ 
 
____________________________________________________________ 
 
ᐅᓇ ᐅᓂᕐᓗᒍᑕᐅᔪᖅ ᐋᒃᑳᖅᑕᐅᓐᓂᖅᐸᑦ, ᐃᓚᒋᐊᕈᑎᒃᑲᓐᓂᕐᓂᒃ 
ᐅᓐᓂᕐᓗᒍᑎᓂᒃ ᑐᓐᓂᖅᑯᑕᐅᔪᖃᑐᐃᓐᓇᕆᐊᓕᒃ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ. 

 
 ᐊᖏᖅᑕᐅᔪᖅ         ᐋᒃᑳᖅᑕᐅᔪᖅ 
  
ᐊᑎᓕᐅᕈᓯᖅ ________________________ 
 
ᐅᓪᓗᖅ ________________________ 

